
ᑭᓲᒻᒪᖔᖅ ᓇᓗᓇᐃᖅᓯᓂᖏᑦ 
 
ᒪᓕᑦᑐᒋᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᖅᑏᑦ ᐱᖁᔭᖏᑦ (ᓄᓇᕗᑦ), ᓄᓇᕗᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ/ᓴᓇᔩᑦ 
ᐃᖅᑲᓇᐃᔭᖅᑎᓄᑦ ᑲᓇᑕᒥ ᖃᐅᔨᒃᑲᐃᔪᑦ ᐊᐃᕙᔾᔪᑎᔅᓴᕐᓂ ᓰᑏᑉᐱᕆᒥ 17, 2018.  ᑕᐃᒪᓕ, ᓄᓇᕗᑦ 
ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ/ᓴᓇᔩᑦ ᐃᖅᑲᓇᐃᔭᖅᑎᓄᑦ ᑲᓇᑕᒥ ᐱᔭᕇᕈᒪᒻᒪᑕ ᑲᑐᔾᔨᓗᑎᑦ ᐊᖏᕈᑎᒥᑦ, 
ᒪᓕᑦᑐᒋᑦ ᓴᖅᑭᖅᑕᐅᓂᖓᓐᓂ ᐊᐃᕙᔾᔪᑎᒥᓂᕐᓃᓐᖔᖅᑐᓂᑦ. 
 
ᓄᓇᕗᑦ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ/ᓴᓇᔩᑦ ᐃᖅᑲᓇᐃᔭᖅᑎᓄᑦ ᑲᓇᑕᒥ ᑐᓂᓯᔪᑦ ᑖᒃᑯᓂᖓ ᑐᔅᓯᕋᐅᑎᓂᑦ 
ᐊᓯᔾᔩᔪᒪᓪᓗᑎᑦ ᑲᑐᔾᔨᔪᓂᑦ ᐊᖏᕈᑎᓂᑦ ᐃᓱᓕᕝᕕᔅᓴᖃᓚᐅᖅᑐᒥᑦ ᓰᑏᑉᐱᕆ 30−ᒥ, 2018−ᒥ. ᑖᓐᓇ ᑐᔅᓯᕋᐅᑎ 
ᓴᖅᑭᖅᓯᒻᒪᑕ ᐃᓚᐃᓐᓈᕋᑎᑦ ᓯᕗᓂᑦᑎᓐᓂ ᐊᑐᖅᑕᐅᔪᒫᕐᓂᐊᖅᑐᓂᑦ ᐊᓯᔾᔨᕆᐊᓕᓐᓂ ᐊᒻᒪᓘᓐᓃᑦ ᐃᓚᓗᒋᑦ 
ᒪᓕᓪᓗᒋᑦ ᑕᒻᒪᖅᓯᒪᔪᑦ ᐊᒻᒪᓗ ᐲᖅᑕᒥᓂᕐᓂᓪᓘᓐᓃᑦ. ᑲᑐᔾᔨᔩᑦ ᓴᓂᕐᕙᐃᔪᑦ ᐱᔪᓐᓇᐅᑎᓂᑦ, ᐊᓯᔾᔨᕆᐊᓕᓐᓂ 
ᐲᕆᐊᓕᓐᓂᓪᓗ ᑐᔅᓯᕋᐅᑎᒥᑦ, ᐊᒻᒪᓗ ᓴᖅᑭᓗᑎᑦ ᓈᒻᒪᑦᑐᓂᑦ ᑕᒪᒃᑮᓐᓄᑦ ᐃᖅᑲᓇᐃᔭᖅᑏᑦ ᑐᔅᓯᕌᖏᓐᓂ ᐊᒻᒪᓗ 
ᐊᐃᑉᐸᖏᑦᑕ ᑐᔅᓯᕌᖏᓐᓂ. 
 
ᑎᑎᕋᖅᓯᒪᔪᑦ ᐃᒫᒃ ᑐᑭᓖᑦ ᐲᖅᑕᐅᔪᑦ. ᑖᓂᖅᑐᓕᖅᓯᒪᔪᑦ ᑐᑭᓖᑦ ᓄᑖᕐᒥᑦ 
ᐅᖃᐅᓯᖅᑕᓕᒃ/ᐋᖅᑭᒋᐊᖅᑕᐅᓯᒪᔪᓂᓪᓗ.  
 
ᓴᓂᕐᕙᖅᓯᒪᔪᑦ ᑐᑭᖃᖅᑐᑦ ᑲᑐᔾᔨᔩᑦ ᓴᓂᕐᕙᐃᓯᒪᔪᑦ ᐱᔪᓐᓇᐅᑎᓂᑦ ᑐᔅᓯᕋᐅᑎᓕᐅᕈᓐᓇᕐᓗᑎᑦ ᐅᐊᑦᑎᐊᕈᒃᑲᓐᓂᖅ, 
ᐱᓗᐊᖅᑐᒥᑦ ᑖᒃᑯᐊ PSAC−ᑯᑦ ᓴᓂᕐᕙᐃᔪᑦ ᐱᔪᓐᓇᐅᑎᒥᑦ ᑮᓇᐅᔭᓕᕆᓂᕐᒨᖓᓂᐊᖅᑐᓂᑦ ᐱᖃᓯᐅᑎᓪᓗᒋᑦ 
ᑐᔅᓯᕋᐅᑏᑦ ᐊᑭᖏᑦ, ᐱᔪᓐᓇᕐᓂᖏᑦ, ᐃᑲᕐᕋᐃᑦ ᐃᖅᑲᓇᐃᔭᕐᓇᐃᑦ, ᓄᖅᑲᖓᓂᐅᔪᑦ, ᐃᑲᔫᑎᔅᓴᐃᓪᓗ ᐊᐃᕙᓂᖏᓐᓂ. 
ᑖᒃᑯᐊ PSAC−ᑯᑦ ᓴᓂᕐᕙᐃᒻᒥᔪᑦ ᐱᔪᓐᓇᐅᑎᓂᑦ ᓄᑖᕐᓂᑦ ᑐᔅᓯᕋᐅᑎᓕᐅᕈᓐᓴᕐᓂᖏᓐᓂ ᒪᓕᒐᕐᓂᑦ 
ᐊᓯᔾᔨᖅᑕᐅᔪᒪᔪᓂᑦ ᐊᐃᕙᓂᖏᓐᓂ. 
 
ᓇᓪᓕᐊᑐᐃᓐᓇᖅ ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᒪᔪᒥᑦ ᑎᑎᕋᖅᓯᒪᔪᓂᑦ, ᒪᓕᒐᕐᒥᑦ, ᐃᓚᖓᓐᓂ, ᐅᕝᕙᓘᓐᓃᑦ 
ᐊᖏᕈᑕᐅᓯᒪᔪᓂᑦ, ᑎᑎᕋᖅᓯᒪᔪᓂᑦ, ᒪᓕᒐᕐᓂᑦ, ᐃᓚᖓᓐᓂ ᐅᕝᕙᓘᓐᓃᑦ ᐊᖏᕈᑕᐅᓯᒪᔪᒥᑦ 
ᓄᑖᕈᖅᑎᑕᐅᒃᑲᓐᓂᕈᓐᓇᖅᑐᖅ. 
 
ᑲᑐᔾᔨᖃᒌᑦ ᑐᔅᓯᕋᖅᑐᑦ ᐃᖅᑲᓇᐃᔭᖅᑎ ᓴᖅᑮᓗᓂ ᓇᓪᓕᐊᓐᓂᑐᐃᓐᓇᖅ ᐸᕐᓇᐅᑎᓐᖏᓂ ᐊᓯᔾᔨᕈᒫᕐᓂᐊᖅᑕᖏᓐᓂ 
ᐃᖅᑲᓇᐃᔭᕐᕕᒻᒥ ᖃᓄᕐᓗ ᐊᐃᕙᔾᔪᑕᐅᒐᔭᕐᒪᖔᑕ ᐊᒻᒪᓗ ᐱᔪᓐᓇᐅᑎᖏᑦ ᓴᓂᕐᕙᕐᓗᒋᑦ ᐃᓚᒋᓗᒋᑦ ᑐᔅᓯᕋᐅᑏᑦ 
ᐱᔭᐅᓚᐅᖅᑎᓪᓗᒋᑦ ᑐᑭᓯᒋᐊᕈᑏᑦ. 
 
ᑲᑐᔾᔨᖃᑎᒌᑦ ᐋᖅᑮᔾᔮᖏᑦᑐᑦ ᖃᓄᖅᑑᕈᑎᓂᑦ ᐊᐃᕙᓂᕐᒥᑦ. 

ᑐᓴᕋᔅᓴᐃᑦ 
 
1. ᑕᒻᒪᓴᖅᓯᒪᔪᑦ ᓇᕿᑦᑕᖅᓯᒪᓂᖏᑦ ᐊᒻᒪᓗ ᐋᖅᑭᒋᐊᖅᑕᐅᓂᖏᑦ 

a. 21.02 (b) (vi) ᐃᓕᓐᓂᐊᖃᑕᐅᓗᓂ ᐃᓕᓐᓂᐊᖅᑐᓂᑦ ᓴᐳᒻᒥᑦᑎᓂᕐᒧᑦ ᐱᖃᓯᐅᑎᓗᒋᑦ ᑲᓇᑕᒥ 
ᐅᓇᓕᔅᓴᓄᑦ ᐃᖃᐃᓕᓴᕐᓂᖏᓐᓂ, ᐃᓕᓐᓂᐊᕐᓂᖏᓐᓂ ᐱᔭᔅᓴᖃᖅᑎᑕᐅᓂᖏᓐᓂ. 

b. ᐊᓯᔾᔨᕐᓗᒋᑦ ᑎᑎᕋᖅᓯᒪᓂᖏᑦ ᐊᖏᕈᑎᒥᑦ ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᖏᑦ ᐊᕐᓇᐃᑦ/ᐊᖑᑎᓪᓗ 

2. ᑐᔅᓯᕋᐅᑏᑦ 

ᒪᓕᒐᖅ 7 - ᐊᖏᔪᖅᑲᐅᑏᑦ ᑲᒪᒋᔭᕆᐊᓕᖏᑦ 

7.01 ᑭᓯᐊᓂᓕ ᐅᖓᕙᕆᐊᖅᑎᑕᐅᓂᖏᑦ ᑕᕝᕙᓂ, ᑖᓐᓇ ᐊᖏᕈᑎᒃ ᓄᖅᑲᖓᑎᑦᑎᖏᑦᑐᖅ ᐃᖅᑲᓇᐃᔭᕐᕕᒻᒥ 
ᐊᐅᓚᑦᑎᓂᕐᒧᑦ ᐊᒻᒪᓗ ᑎᓕᓯᔾᔪᑎᓂᑦ ᑭᒃᑯᑐᐃᓐᓇᕐᓄᑦ ᐱᔨᑦᑎᕋᕐᓂᕐᒥᑦ. ᐃᖅᑲᓇᐃᔭᕐᕕᖓ ᑲᒪᒐᔭᖅᑐᑦ 
ᐊᐅᓚᑦᑎᓂᕐᒧᑦ ᐱᓕᕆᐊᓂᑦ ᓈᒻᒪᑦᑎᐊᖅᑐᒃᑯᑦ, ᐱᓗᐊᓐᖏᑦᑐᒥᑦ, ᑕᐃᒪᐃᓪᓗᐊᑎᑦᑎᓂᕐᒥᑦ, ᐊᒻᒪᓗ 
ᒪᓕᔾᔫᒥᓗᑎᑦ ᐃᓗᓕᖏᓐᓂ ᑕᕝᕙᓂ ᐊᖏᕈᑎᒥᑦ. 

ᒪᓕᒐᖅ 17 – ᓄᖅᑲᖓᑲᐃᓐᓇᕐᓂᖅ 
 

17.03 ᒪᐃᖑᓂᖓᓐᓂ ᐊᕐᕌᒍᑕᒫᑦ, ᐃᖅᑲᓇᐃᔭᕐᕕᒃ ᖃᐅᔨᒃᑲᐃᖃᑦᑕᕋᔭᖅᑐᖅ ᐃᖅᑲᓇᐃᔭᖅᑎᓂ 
ᐊᐃᕙᔨᐅᓂᐊᖅᑐᓂᑦ ᑎᑎᕋᕆᐊᖃᕐᓂᖏᓐᓂ ᑕᒪᒃᑯᓂᖓ ᑕᒪᐅᓇᑐᐃᓐᓇᖅ, ᖃᓂᒪᓐᓇᐃᑦ ᐊᒻᒪᓗ ᕿᑲᕈᑎᔅᓴᖏᓐᓄᑦ 
ᑖᒃᑯᓇᓂ ᒫᔾᔨᒥᑦ 31, ᔫᓂᒥ 30, ᓰᑏᑉᐱᕆᒥ 30, ᑏᓰᑉᐱᕆᒥᓗ 31-ᒥ ᐊᕐᕌᒍᑕᒫᑦ ᐅᓪᓗᖓᓐᓂ 31 ᒫᔾᔨᒥ. 

ᒪᓕᒐᖅ 18 – ᕿᑲᕈᓯᐊᑦ 
 
18.02(b) ᐃᖅᑲᓇᐃᔭᕐᕕᒃ ᑭᐅᖃᑦᑕᕆᐊᓖᑦ ᕿᑲᕈᒪᔪᓄᑦ ᑐᓂᓯᔪᓂᑦ ᐃᖅᑲᓇᐃᔭᖅᑎᒧᑦ ᑕᕝᕙᑦᑕᐅᑎᒋ, ᑭᓯᐊᓂᓕ 
ᐱᓇᓱᐊᕈᓰᒃ ᒪᕐᕉᒃ ᐊᓂᒍᓚᐅᖅᑎᓐᓇᒋᑦ ᐱᓯᒪᓕᖅᑲᒍ ᑐᔅᓯᕋᐅᑎᒃ. ᑭᐅᔭᐅᓚᐅᕐᓂᖏᑉᐸᑦ ᐸᐃᑉᐹᖑᓗᒍ 
ᑎᑎᕋᖅᓯᒪᓗᒍ ᐃᖅᑲᓇᐃᔭᕐᕕᒃ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ, ᕿᑲᕈᑎᔅᓴᖅ ᐃᓱᒪᒋᔭᐅᓕᕋᔭᖅᑐᖅ 
ᐊᖏᖅᑕᐅᓯᒪᒋᐊᖓ. 

ᒪᓕᒐᖅ 19 – ᒪᐅᓇᑐᐃᓐᓇᖅ ᕿᑲᕈᑏᑦ ᓄᐊᓯᒪᔪᑦ 8 

 
19.02 ᒪᐅᓇᑐᐃᓐᓇᖅ ᓄᖅᑲᖓᓐᓇᐃᑦ 
 
ᑎᑎᕋᖅᓯᒪᔪᓂᑦ, ᐃᓚᓪᓚᕆᒋᓪᓗᓂᐅᒃ ᓇᓗᓇᐃᖅᓯᒪᓗᓂ ᐃᖅᑲᓇᐃᔭᖅᑎᐅᑉ ᓲᕐᓗ ᐊᑖᑕᒋᑉᐸᒍ, ᐊᓈᓇᒋᑉᐸᒍ 
(ᐊᖑᑎᔅᓴᕐᓗᑦ ᐊᕐᓇᓴᓪᓘᓐᓃᑦ), ᐊᓂᒋᑉᐸᒍ/ᓄᑲᒋᑉᐸᒍ, ᓇᔭᒋᑉᐸᒍ/ᓄᑲᕆᑉᐸᒍ, ᐊᐃᑉᐸᕆᑉᐸᒍ, ᐃᓪᓗᖃᑎᒋᑉᐸᒍ 
ᐊᐃᑉᐸᕆᓗᓂᐅᒃ, ᕿᑐᕐᖓᕆᑉᐸᒍ, ᕿᑐᕐᖓᔅᓴᕆᑉᐸᒍ, ᕿᑐᓐᖓᓐᖑᐊᕆᑉᐸᒍ ᐃᓄᓕᕆᔨᒃᑯᑎᒍ, ᓴᑭᒋᑉᐸᒍ ᐊᖑᑎ, 
ᐊᕐᓇᓪᓘᓐᓃᑦ, ᓂᖓᐅᒃ, ᐅᑯᐊᖅ, ᓂᖏᐅᖅ, ᐊᑖᑕᑦᑎᐊᖅ, ᐃᕐᖑᑕᖅ, ᐊᑦᑕ/ᐊᔭ, ᐊᖓ/ᐊᒃᑲ, ᐃᓪᓗᖅ 
ᓇᓪᓕᐊᑐᐃᓐᓇᕐᓘᓐᓃᑦ ᐃᓚᓪᓚᕆᒋᑉᐸᒍ ᐃᓪᓗᖃᑎᒋᓗᒍ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᐅᑉ ᐃᓪᓗᖓᓃᑉᐸᑦ. 
 

19.02(b)(ii)(b) ᐊᑲᐅᓐᖏᓕᐅᕈᑎᖃᖅᑲᑦ ᐃᖏᕐᕋᔾᔪᑎᒃᑯᑦ (ᐱᖃᓯᐅᑎᓪᓗᒋᑦ ᐊᐅᓪᓛᖅᓯᒪᓪᓗᓂ ᐊᔪᓕᖅᑐᒥᓂᖅ) 
ᓯᓚᒧᑦ ᐱᔾᔪᑎᖃᖅᑐᑦᓂ ᐅᕝᕙᓘᓐᓃᑦ ᐊᐅᓚᐅᑏᓪᓕᓂᖅᑲᑦ ᐃᖅᑲᓇᔭᖅᑎ ᐊᔅᓱᕈᑦᑎᐊᕋᓗᐊᕐᓗᓂ 
ᖃᐅᔨᒃᑲᐃᒐᓱᓐᓂᖓᓐᓂ ᐃᖅᑲᓇᐃᔭᕐᕕᒻᒥᓄᑦ; 

ᒪᓕᒐᖅ 20 – ᐋᓐᓂᐊᔪᓄᑦ ᓄᖅᑲᖓᓐᓇᐃᑦ 
 

20.04  ᐃᖅᑲᓇᐃᔭᖅᑎ ᐸᐃᑉᐹᕐᒥ ᑐᓂᓯᒋᐊᓕᒃ ᓘᑦᑖᒦᓐᖔᖅᑐᒥᑦ, ᐃᖅᑲᓇᐃᔭᖅᑎ ᐃᖅᑲᓇᐃᔭᕈᓐᓇᖏᓐᓂᖓᓐᓄᑦ 
ᖃᓂᒪᓂᖓᓐᓄᑦ: 
 

(a) ᓄᖅᑲᖓᓗᓂ ᖃᓂᒪᓂᖓᓐᓄᑦ ᐅᓪᓗᓄᑦ ᐱᖓᓱᓄᑦ ᐃᖅᑲᓇᐃᔭᕐᓇᓄᑦ; 
 

(b) ᖄᒃᑲᓐᓂᖓᒍᑦ ᖃᓂᒪᓐᓇᒧᑦ ᓄᖅᑲᖓᓐᓇᒥ ᑕᕝᕙᓂᔅᓴᐃᓐᓇᖅ ᐊᕐᕌᒍᒥ ᐃᖅᑲᓇᐃᔭᖅᑎ 
ᐊᑐᕇᖅᓯᒪᓕᖅᑲᑦ ᐅᓪᓗᓄᑦ 9−ᓄᑦ ᐊᑎᓕᐅᖅᓯᒪᔭᖏᓐᓂ. 

 

 

20.06 ᑭᓇᑐᐃᓐᓇᖅ ᐊᖏᖅᑕᐅᓯᒪᑉᐸᑦ ᖃᓂᒪᓐᓇᒧᑦ ᑭᓯᐊᓂᓕ ᐃᖅᑲᓇᐃᔭᖅᑎ ᓄᖅᑲᖓᔾᔪᑎᔅᓴᖃᓐᖏᑉᐸᑦ 
ᖃᓂᒪᔾᔪᑎᓂᑦ, ᐃᓱᒪᖅᓱᖅᑐᖅ ᐃᖅᑲᓇᐃᔭᕐᕕᖓ, ᑐᓂᔭᐅᓗᓂ ᖄᒃᑲᓐᓂᖓᒍᑦ ᖃᓂᒪᓂᕐᒧᑦ ᐃᓱᖃᕐᓗᑎᑦ ᐅᓪᓗᓄᑦ 
15−ᓄᑦ, ᓯᕗᓂᑦᑎᓐᓂ ᑭᓯᐊᓂ ᐊᑭᓕᔅᓴᐃᕈᑎᒋᔭᕆᐊᓖᑦ ᑕᐃᒪᐃᑦᑐᓂᑦ ᐋᒡᒑᖅᑕᐅᔪᖃᕈᓐᓇᕋᔭᓐᖏᑦᑐᖅ. 
ᐃᖅᑲᓇᐃᔭᖅᑎ ᑐᖁᓐᓂᖅᑲᑦ ᐊᑭᓕᔅᓴᐃᕈᓐᓇᖅᓯᓚᐅᓐᖏᓐᓂᖓᓐᓂ ᖁᔭᓈᖅᑕᐅᒐᔭᖅᑐᖅ, ᐅᑎᖅᑎᒍᓐᓇᕋᔭᓐᖏᑦᑐᑦ 
ᑭᓱᖏᑎᒍᑦ ᐃᖅᑲᓇᐃᔭᖅᑎᐅᑉ.  

ᒪᓕᒐᖅ 21 – ᐊᓯᖏᑦ ᓄᖅᑲᖓᓐᓇᐃᑦ 
 
21.02 - ᑭᒃᑯᑐᐃᓐᓇᕐᓂᑦ ᐱᔨᑦᑎᕋᕐᓂᕐᒧᑦ ᓄᖅᑲᖓᓃᑦ 
 
21.02(b)(vii) ᐊᑭᓕᖅᓱᖅᑕᐅᖏᓪᓗᓂ ᐃᖅᑲᓇᐃᔭᖅᑐᖅ ᑲᑐᔾᔨᖃᑎᒌᒻᒧᑦ ᑮᓇᐅᔭᓂᑦ ᓄᐊᑦᑎᓇᓱᐊᖅᑐᓂᑦ, 
ᐃᓕᓐᓂᐊᕕᒻᒧᑦ ᐅᕝᕙᓘᓐᓃᑦ ᐃᓅᓱᑦᑐᓄᑦ ᑲᑐᔾᔨᖃᑎᒌᓐᓄᑦ. 

21.09   ᖃᓂᒪᔪᒥᑦ ᓇᔪᕆᐊᓕᖓᓐᓂ ᓄᖅᑲᖓᓂᖅ ᖃᓂᒪᕐᔪᐊᖅᑐᒧᑦ ᐅᐸᒍᑎᓂᖓᓐᓄᑦ 
 

(a)  ᖃᓂᒪᔪᒥᑦ ᓇᔪᕆᐊᓕᖓᓐᓂ ᓄᖅᑲᖓᓂᖅ ᖃᓂᒪᕐᔪᐊᖅᑐᒧᑦ ᐅᐸᒍᑎᓂᖓᓐᓄᑦ ᐃᖅᑲᓇᐃᔭᖅᑎ 
ᐃᖅᑲᓇᐃᔮᖓᓂᑦᑕᐅ ᖁᔭᓈᖅᓯᒪᓗᐊᓐᖏᓪᓗᓂ ᐃᖅᑲᓇᐃᔭᑲᐃᓐᓇᖃᑦᑕᕐᓗᓂ ᐊᒻᒪᓗ ᐃᓚᒥᓐᓂᑦ 
ᐊᑭᓕᖅᓱᖅᑕᐅᒐᓂ ᓄᖅᑲᖓᑲᐃᓐᓇᖃᑦᑕᕐᓗᓂ ᐱᔾᔪᑎᖃᑦᑎᐊᕐᓗᓂ. 

 
(b)  ᐃᖅᑲᓇᐃᔭᐃᓐᓇᖅᑐᑦ ᐊᒻᒪᓗ ᐃᓛᓐᓂᑯᐃᓐᓇᖅ ᐃᖅᑲᓇᐃᔭᖃᑦᑕᖅᑐᑦ ᒪᓕᑦᑐᑦ 

ᐃᖅᑲᓇᐃᔭᖅᑎᒧᑦ ᐱᖁᔭᕐᓂᑦ ᐃᓚᒌᓐᓄᑦ ᐃᑲᔫᓯᐊᖅᑖᕈᑎᓄᑦ ᐱᔪᓐᓇᖅᑐᖅ ᖃᓂᒪᔪᒥᑦ 
ᓇᔪᕆᐊᓕᖓᓐᓂ ᓄᖅᑲᖓᓂᖅ ᖃᓂᒪᕐᔪᐊᖅᑐᒧᑦ ᐅᐸᒍᑎᓂᖓᓐᓄᑦ, – ᓄᖅᑲᖓᑲᐃᓐᓇᕈᑎ 
ᐃᖅᑲᓇᐃᔭᕐᕕᒻᒥ ᑎᓴᒪᐅᔪᖅᑐᓄᑦ (8) 37-ᓄᑦ ᐱᓇᓱᐊᕈᓯᕐᓄᑦ ᐊᑭᓕᖅᓱᖅᑕᐅᖏᓪᓗᓂ 
ᐱᓯᒪᑦᑎᓂᐊᖅᑎᓪᓗᒍ ᐃᓚᒥᓂᑦ. 

 
ᑐᑭᖏᑦ 
 

(c)  “ᐃᓚᖏᑦ” ᐃᓚᖏᑦ ᐃᖅᑲᓇᐃᔭᖅᑏᑦ ᐅᑯᐊ ᐃᒫᒃ ᑐᑭᓖᑦ: 
 

(i)  ᐊᐃᑉᐸᖓ ᐃᓪᓗᖃᑎᖓ ᐃᖅᑲᓇᐃᔭᖅᑎᐅᑉ; 
 

(ii)  ᕿᑐᕐᖓᖓ ᐃᖅᑲᓇᐃᔭᖅᑎᐅᑉ ᐅᕝᕙᓘᓐᓃᑦ ᕿᑐᕐᖓᖓ ᐊᐃᑉᐸᖓᑕ 
ᑲᑎᑎᑕᐅᓯᒪᓐᖏᒃᑲᓗᐊᕐᓗᑎᑦ ᐊᐃᑉᐸᖓᑕᓘᓐᓃᑦ; 

 
(iii)  ᐊᖏᔪᖅᑳᖓ ᐃᖅᑲᓇᐃᔭᖅᑑᑉ ᐅᕝᕙᓘᓐᓃᑦ ᐊᐃᑉᐸᖓ ᐃᓪᓗᖃᑎᖓᑕᓪᓘᓐᓃᑦ ᐊᖏᔪᖅᑳᖓ; 

 
(iv)  ᐊᓯᖏᑦ ᐃᓚᒋᔭᐅᔪᑦ ᓇᓗᓇᐃᖅᓯᒪᔪᒥᑦ ᐱᔾᔪᑕᐅᔪᓂᑦ ᑐᑭᖏᓐᓂ (“ᐃᓚᖏᓐᓂ” ᒪᓕᑦᑐᑦ 
ᐃᖅᑲᓇᐃᔭᖅᑎᒧᑦ ᓇᓪᓕᐅᒃᑯᒫᓂᑦ ᐱᖁᔭᖏᓐᓂ. 

 
(d)  “ᐱᔪᓐᓇᕐᓂᓕᒃ ᓘᑦᑖᖅ” ᑐᑭᓕᒃ ᓘᑦᑖᕈᓐᓇᖅᑐᖅ ᒪᓕᒐᐃᑦ ᒪᓕᑦᑐᒋᑦ ᐱᓯᒪᑦᑎᔨᐅᒍᓐᓇᖅᑐᓂ 
ᐃᑲᔪᕈᓐᓇᖅᑎᓂᓪᓗ ᐃᓚᒌᓐᓂᑦ. 

 
ᓄᖅᑲᖓᑲᐃᓐᓇᕈᒪᓂᖅ 
 

(e)  ᐃᖅᑲᓇᐃᔭᖅᑎ ᑐᓂᓯᒋᐊᓕᒃ ᓇᓗᓇᐃᒃᑯᑎᒥᑦ ᓇᓗᓇᐃᒃᑯᑎᒃ ᓇᓕᖅᑲᐅᓗᓂ ᐅᕝᕙᓘᓐᓃᑦ 
ᐅᑕᖅᑭᔪᓂᑦ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓂᑦ ᐃᓚᒌᓐᓄᑦ ᐱᓯᒪᑦᑎᔨᔅᓴᐅᓂᕐᒧᑦ ᐃᑲᔫᑎᔅᓴᓂᑦ; 
ᓇᓪᓕᐅᒃᑯᒫᕆᔭᐅᓗᓂ, ᐃᖅᑲᓇᐃᔭᖅᑎ ᑐᓂᓯᒍᓐᓇᖅᑐᖅ ᐸᐃᑉᐹᒥ ᐋᓐᓂᐊᕕᒻᒦᓐᖔᖅᓯᒪᔪᒥᑦ 
ᐃᓕᓴᕆᔭᐅᓯᒪᔪᒥᑦ ᓘᑦᑖᒥᑦ ᓄᖅᑲᖓᓂᖓᓐᓄᑦ ᐊᑯᓂᐅᓂᖓᓐᓄᑦ. ᐸᐃᑉᐹᕐᒥᑦ ᓘᑦᑖᕐᒥᑦ, ᓲᕐᓗ 
ᐋᓐᓂᐊᓲᖅᑎᒥᓪᓘᓐᓃᑦ, ᖃᓄᐃᓐᖏᑦᑐᖅ ᖃᓂᒪᔪᕐᔪᐊᖑᑉᐸᑦ ᐃᓚᖓ ᐊᓯᐊᓃᑉᐸᓪᓗ ᓄᓇᓕᓐᓂ 
ᐃᑲᔪᖅᑕᐅᒋᐊᖃᕐᓗᓂ ᓘᑦᑖᓄᑦ ᐊᓯᐊᓄᑦ ᐃᑲᔪᖅᑕᐅᔪᓐᓇᑎᓐᓇᒍ ᐅᕝᕙᓘᓐᓃᑦ ᐃᑲᕈᓐᓇᖅᑐᑕᖃᖅᑎᓐᓇᒍ, 
ᓗᑦᑖᒥᑦ ᐱᔪᓐᓇᖅᑎᑕᐅᓗᓂ ᐊᓯᐊᓄᑦ ᓘᑦᑖᒧᑦ ᐃᓚᖓᓐᓂ ᖃᓂᒪᔪᒧᑦ. 

 
(f) ᐋᓐᓂᐊᕕᒻᒥ ᐸᐃᑉᐹᖅ ᓇᓗᓇᐃᒃᑯᑕᐅᒐᔭᖅᑐᖅ ᐃᓚᒻᒥᓂᒃ ᖃᓂᒪᓪᓚᕆᑦᑐᒥᑦ 
ᐋᓐᓂᖅᓯᒪᕐᔪᐊᖅᑐᒥᓪᓗᓐᓃᑦ, ᐅᕝᕙᓘᓐᓃᑦ ᐋᓐᓂᐊᓪᓚᕆᑦᑐᐊᓗᒻᒥᑦ ᐊᒻᒪᓗ ᐊᔅᓱᐊᓗᒃ ᖃᓂᒪᔪᖅ ᐊᓪᓛᒃ 
ᑐᖁᒍᓐᓇᒻᒪᕆᑦᑐᖅ 26 ᐱᓇᓱᐊᕈᓯᐅᑉ ᐃᓗᐊᓂ (ᑕᖅᑭᓄᑦ ᐱᖓᓲᔪᖅᑐᓄᑦ) ᐊᑕᐅᓯᐅᓐᖏᑦᑐᒧᑦ ᐃᓚᒥᓄᑦ 
ᐱᓯᒪᔭᐅᒋᐊᖃᓕᖅᑐᓂ: 

(i)  ᐃᓱᒪᒃᑯᓪᓗ ᐃᑲᔪᖅᑕᐅᒋᐊᓕᒃ ᐅᕝᕙᓘᓐᓃᑦ ᐃᑉᐱᓐᓂᐊᓐᓂᖓᒍᑦ; 
 

(ii)  ᐋᖅᑭᔅᓱᐃᓗᓂ ᐱᓯᒪᔭᐅᖃᑦᑕᕐᓂᐊᕐᓂᖓᓐᓄᑦ ᐊᓯᐊᓄᑦ (ᓲᕐᓗ ᐱᓯᒪᑦᑎᔨᒧᑦ ᐋᓐᓂᐊᓲᖅᑎᒧᑦ); 
ᐅᕝᕙᓘᓐᓃᑦ 

 
(iii)  ᑖᓐᓇᓪᓚᕆᒃ ᐱᓯᒪᑦᑎᖃᑕᐅᖔᕐᓗᓂ. 

 
(g)  ᐃᖅᑲᓇᐃᔭᖅᑏᑦ ᑐᔅᓯᕋᖅᑐᑦ ᓄᖅᑲᖓᒋᐊᖃᕐᓂᒨᖓᔪᓂᑦ ᖃᓂᒪᓂᕐᒧᑦ ᖃᓂᒪᔪᒥᑦ 
ᓇᔪᕆᐊᓕᖓᓐᓂ ᓄᖅᑲᖓᑲᐃᓐᓇᕐᓗᓂ ᐱᔭᕇᖅᓯᒋᐊᓕᒃ ᑕᑕᑎᕆᐊᓕᒻᒥᑦ ᖃᓂᒪᔪᒥᑦ ᓇᔪᕆᐊᓕᖓᓐᓂ 
ᓄᖅᑲᖓᓂᖅ ᖃᓂᒪᕐᔪᐊᖅᑐᒧᑦ ᐅᐸᒍᑎᓂᖓᓐᓄᑦ ᓄᖅᑲᖓᔾᔪᑎᒥᑦ ᐊᐅᓚᑕᐅᓗᑎᑦ ᐃᖅᑲᓇᕐᔭᕐᕕᒻᒧᑦ 
ᐊᒻᒪᓗ ᓇᓗᓇᐃᖅᓯᔾᔪᑎᒥᑦ ᑐᓂᓯᒋᐊᖃᖅᑐᓂᑦ ᐃᖅᑲᓇᐃᔭᕐᕕᒻᒥ ᓇᓪᓕᐅᒃᑯᒫᕐᒧᑦ ᐃᑲᔫᓯᐊᕐᓂᑦ ᐊᒻᒪᓗ 
ᐋᓐᓂᐊᕕᒻᒥ ᐸᐃᑉᐸᒥ ᐃᓕᓴᕆᔭᐅᓯᒪᔪᑦ ᓘᑦᑖᕐᒥᑦ ᐱᓯᒪᔭᖓᓐᓂ ᓄᖅᑲᖓᔾᔪᑎᒋᓂᐊᖅᑕᖓᓐᓄ 
ᑐᔅᓯᕌᖓᓐᓂ. 

 
(h)  ᐃᖅᑲᓇᐃᔭᖅᑎ ᓇᓗᓇᐃᖅᓯᒋᐊᓕᒃ ᐃᖅᑲᓇᐃᔭᕐᕕᖓᓐᓄᑦ, ᑎᑎᖅᑲᑎᒍᑦ, ᐅᓪᓗᖏᓐᓂ ᖃᖓᒃᑯᑦ 
ᓄᖅᑲᖓᓂᐊᕐᒪᖔᖅ.  

 
(i)  ᖃᓂᒪᔪᒥᑦ ᓇᔪᕆᐊᓕᖓᓐᓂ ᐊᑭᓕᖅᓱᖅᑕᐅᖏᓪᓗᓂ ᓄᖅᑲᖓᔪᖅ ᖃᓂᒪᔪᒥᑦ ᐱᓯᒪᑦᑎᓪᓗᓂ 
ᐅᖓᑖᓅᕆᐊᖃᓐᖏᑦᑐᑦ ᑎᓴᒪᐅᔪᖅᑐᓄᑦ (8) 37-ᓄᑦ ᐱᓇᓱᐊᕈᓯᕐᓄᑦ ᐊᑭᓕᖅᓱᖅᑕᐅᖏᓪᓗᓂ 
ᐱᓯᒪᑦᑎᓂᐊᖅᑎᓪᓗᒍ ᐃᓚᒥᓂᑦ. 
 
(j)  ᓇᓗᓇᐃᖅᑕᐅᓯᒪᔪᓂᑦ ᕿᑲᕐᓇᒧᑦ ᐊᑭᓕᖅᑕᐅᓂᖏᑦ ᖃᓂᒪᔪᒥᑦ ᓇᔪᕆᐊᓕᖓᓐᓂ ᓄᖅᑲᖓᓂᖅ 
ᖃᓂᒪᕐᔪᐊᖅᑐᒧᑦ ᐅᐸᒍᑎᓂᖓᓐᓄᑦ ᐊᑯᓂᐅᓂᖓᓐᓄᑦ ᐃᓱᒪᖅᓴᖅᓯᐅᕈᑕᐅᒐᔭᖅᑐᖅ 
ᐊᑭᓕᖅᓱᖅᑕᐅᖏᓗᓂ. 
 
(k)  ᐃᖅᑲᓇᐃᔭᖅᑎ ᐊᖏᖅᑕᐅᓯᒪᔪᖅ ᖃᓂᒪᔪᒥᑦ ᓇᔪᕆᐊᓕᖓᓐᓂ ᓄᖅᑲᖓᓂᖅ ᖃᓂᒪᕐᔪᐊᖅᑐᒧᑦ 
ᐅᐸᒍᑎᓂᖓᓐᓄᑦ ᐊᓯᐊᓄᑦ ᐃᖅᑲᓇᐃᔮᒧᑦ ᐊᐅᓪᓛᕈᓐᓇᕋᔭᓐᖏᑦᑐᖅ ᑭᓯᐊᓂᓕ ᐃᖅᑲᓇᐃᔭᕐᕕᖓ 
ᐊᑐᐃᓐᓇᐅᑎᑦᑎᖔᕐᓂᖅᑲᑦ ᐊᓯᐊᓂ ᑕᐃᒪᐃᑦᑐᐸᓗᒻᒥ ᐊᔾᔨᖓᓐᓂ ᐃᖅᑲᓇᐃᔮᕆᔭᖓᓐᓂ ᓄᓇᓕᓐᓂᑦ. 
 
(l)  ᐃᖅᑲᓇᐃᔭᕐᕕᖓ ᓄᖅᑲᑎᑦᑎᒐᔭᓐᖏᑦᑐᖅ, ᓄᖅᑲᖓᑎᑦᑎᑲᐃᓐᓇᕋᔭᕐᖏᑦᑐᖅ, 
ᓄᖅᑯᑎᓪᓚᕆᓪᓗᓂᐅᑉ ᐱᒐᔭᓐᖏᑦᑐᖅ, ᒥᑭᓂᖅᓴᒨᖅᓯᒐᔭᓐᖏᑦᑐᖅ ᐃᖅᑲᓇᐃᔮᕐᒧᑦ ᐅᕝᕙᓘᓐᓃᑦ 
ᐃᓂᖅᑎᕐᓗᓂᐅᒃ ᑐᔅᓯᕋᕐᓂᖅᑲᑦ ᐊᖏᖅᑕᐅᓗᓂᓗ ᖃᓂᒪᔪᒥᑦ ᓇᔪᕆᐊᓕᖓᓐᓂ ᓄᖅᑲᖓᓂᖅ 
ᖃᓂᒪᕐᔪᐊᖅᑐᒧᑦ ᐅᐸᒍᑎᓂᖓᓄᑦ. 

 
ᐱᔪᓐᓇᖅᑎᑕᐅᓂᖏᑦ ᓄᖅᑲᖓᑲᐃᓐᓇᕈᒪᓂᖏᓐᓄᑦ ᖃᓂᒪᓪᓚᕆᑦᑐᐊᓗᓐᓄᑦ 
 

(m) ᓄᖅᑲᖓᑎᑕᐅᔪᓐᓇᖅᑐᖅ ᖃᓂᒪᓂᕐᒨᖓᔪᓂᑦ ᐅᑯᓂᖓ ᒪᓕᓪᓗᓂ: 
 
i) ᐱᓇᓱᐊᕈᓯᕐᓄᑦ ᑎᑭᓪᓗᒍ (37) ᓄᖅᑲᖓᓗᓂ ᖃᓂᒪᓪᓚᕆᓐᓂᖓᓐᓄᑦ ᐅᕝᕙᓘᓐᓃᑦ 
ᐋᓐᓂᖅᑐᖃᖅᑐᒥᓂᐅᓂᖓᓐᓄᑦ ᐃᓚᖓᓐᓂ ᐅᑭᐅᓕᒃ (18) ᐊᑖᓂ; 
 
ii) ᑎᑭᓪᓗᒍ (17) ᐱᓇᓱᐊᕈᓰᑦ ᓄᖅᑲᖓᓗᓂ ᖃᓂᒪᓪᓚᕆᓐᓂᖓᓐᓄᑦ ᐅᕝᕙᓘᓐᓃᑦ 
ᐋᓐᓂᖅᑐᖃᖅᑐᒥᓂᐅᓂᖓᓐᓄᑦ ᐃᓚᖓᓐᓂ ᐅᑭᐅᓕᒃ (18) ᐅᖓᑖᓄᑦ; ᐊᒻᒪᓗ 
 
iii) ᑎᑭᓪᓗᒍ (28) ᐱᓇᓱᐊᕈᓯᕐᓄᑦ ᐱᓯᒪᑦᑎᓂᕐᒧᑦ ᓄᖅᑲᖓᓂᕐᒧᑦ ᐅᑭᐅᓕᓐᓂ 
ᖃᑦᑎᑐᐃᓐᓇᕐᓂᑦ ᑐᖁᓂᐊᖅᑐᒋᔭᐅᑉᐸᑦ ᐱᓇᓱᐊᕈᓰᑦ (26) ᐃᓗᐊᓂ. 

21.10 – ᐊᐃᑉᐸᕇᑦ ᐱᑦᑎᐊᖃᑦᑕᐅᑎᓐᖏᓐᓂᖏᓐᓄᑦ ᓄᖅᑲᖓᑎᑕᐅᑲᐃᓐᓇᕐᓂᖓ  
 

a) ᐃᖅᑲᓇᐃᔭᕐᕕᒃ ᐃᓕᓴᖅᓯᓯᒪᔪᖅ ᐃᖅᑲᓇᐃᔭᖅᑏᑦ ᐃᓛᓐᓂᒃᑯᑦ ᐊᔅᓱᕈᓐᓇᖅᑐᒃᑰᖃᑦᑕᓲᖑᒻᒥᒻᒪᑕ 
ᓂᖓᖅᑕᐅᓂᒃᑯᑦ ᐅᕝᕙᓘᓐᓃᑦ ᐋᓐᓂᑎᖅᑕᐅᓂᒃᑯᑦ, ᑎᒥᒃᑰᒐᓗᐊᖅᑲᑦ, ᐃᓱᒪᒃᑰᒐᓗᐊᖅᑯᑦ 
ᐃᑉᐱᒋᔭᖓᑎᒍᓪᓘᓐᓃᑦ, ᐃᓅᓯᖏᑦ ᐊᑦᑐᖅᑕᐅᖃᑦᑕᓲᖑᒻᒪᑕ ᐅᐸᖃᑦᑕᕐᓂᖏᑦ ᐃᖅᑲᓇᐃᔭᕐᕕᒻᒥ ᐊᒻᒪᓗ 
ᐃᖅᑲᓇᐃᔭᕐᓂᖏᓐᓂ ᐊᑦᑐᖅᑕᐅᓲᖑᓪᓗᑎᑦ. 

 
b) ᐃᖅᑲᓇᐃᔭᖅᑏᑦ ᐊᐃᑉᐸᕇᑦ ᐱᑦᑎᐊᖃᑦᑕᐅᑎᑎᓐᓇᒋᑦ ᓂᖓᓂᒃᑯᑦ ᐅᓪᓗᓄᑦ ᖁᓕᓄᑦ 

ᐊᑭᓕᖅᓱᖅᑕᐅᒍᓐᓇᖅᑐᖅ ᐋᓐᓂᐊᕕᓕᐊᕆᐊᖃᖃᑦᑕᖅᑲᑕ, ᒪᓕᒐᓕᕆᔨᓄᓪᓘᓐᓃᑦ ᑲᒪᒋᔭᐅᒋᐊᖃᖅᑲᑕ 
ᐊᒻᒪᓗ ᐊᓯᖏᓐᓄᑦ ᖃᓄᐃᓘᖅᑕᐅᒋᐊᖃᖅᑲᑕ. ᑖᒃᑯᐊ ᓄᖅᑲᖓᑲᐃᓐᓇᕐᔪᑏᑦ ᐊᓯᖏᓐᓂ ᐊᑎᓖᑦ ᐊᒻᒪᓗ 
ᑭᖑᓕᕇᖅᑕᕐᓗᑎᑦ ᐊᑐᖅᑕᐅᔪᓐᓇᖅᑐᖅ ᐅᕝᕙᓘᓐᓃᑦ ᐃᓛᒃᑰᑎᕐᓗᒋᑦ ᐅᕝᕙᓘᓐᓃᑦ ᐅᓪᓗ 
ᐊᑕᐅᓯᐅᓈᖃᑦᑕᕐᓗᒋᑦ, ᓯᕗᓂᖓᓂ ᐊᖏᖅᑕᐅᓯᒪᔮᓐᖏᒃᑲᓗᐊᕐᓗᓂ. 

 
c) ᐃᖅᑲᓇᐃᔭᕐᕕᒃ ᐊᖏᖅᓯᒪᔪᑦ ᐱᒋᐊᕈᑎᖃᔾᔮᖏᑦᑎᐊᖅᑐᑦ ᐃᖅᑲᓇᐃᔭᖅᑎᒧᑦ ᑕᐃᒪᐃᑦᑐᒃᑰᖅᑎᓪᓗᒍ 

ᐅᐸᖃᑦᑕᕐᓂᖏᑦ ᐱᓕᕆᓂᖏᓪᓗ ᐊᔅᓱᕈᓐᓇᖅᑐᒃᑰᖅᑎᓪᓗ ᐊᐃᑉᐸᕇᑦ ᐊᑦᑐᐃᓂᖃᕐᓂᖓᓐᓄᑦ.  
 
d) ᐃᖅᑲᓇᐃᔭᕐᕕᒃ ᐊᖏᖅᓯᒐᔭᖅᑐᑦ ᓈᒻᒪᐸᓗᑦᑐᓂᑦ ᐃᖅᑲᓇᐃᔭᖅᑎ ᐊᔅᓱᕈᓐᓇᖅᑐᒃᑰᓕᖅᑲᑦ ᐊᐃᑉᐸᕇᒃ 

ᐱᔾᔪᑎᒋᓪᓗᒋᑦ ᐃᒪᐃᑦᑐᒃᑯᑦ:  
 

● ᐊᓯᔾᔨᖅᑲᑕ ᐃᑲᕐᕋᖏᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᓇᖏᑦ;  
● ᐃᖅᑲᓇᐃᔮᖓ ᐋᖅᑭᒋᐊᖅᑕᐅᑉᐸᑦ, ᐊᓯᔾᔨᖅᑕᐅᑉᐸᑕᓘᓐᓃᑦ ᐱᓕᕆᐊᖏᑦ 

ᖃᑦᑏᓐᓇᕈᖅᐹᓪᓕᖅᑲᑕᓘᓐᓃᑦ ᐱᓕᕆᐊᕆᔭᕆᐊᓕᖏᑦ;  
● ᐃᖅᑲᓇᐃᔮᖓ ᓅᑕᐅᔪᖅ ᐊᓯᐊᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒻᒧᑦ ᐅᕝᕙᓘᓐᓃᑦ ᐊᓯᐊᓄᑦ;  
● ᐊᓯᔾᔨᖅᑕᐅᑉᐸᑦ ᐅᖄᓚᐅᑎᖓᑕ ᓈᓴᐅᑎᖓ, ᖃᕋᓴᐅᔭᖓᑦᑕ ᑐᕌᕈᑎᖓ, ᐅᕝᕙᓘᓐᓃᑦ 

ᐅᖄᓚᔪᑦ ᑕᑯᔅᓴᐅᖃᑦᑕᖏᓪᓗᑎᑦ ᐸᕝᕕᓴᑦᑕᐅᖁᓇᒋᑦ; ᐊᒻᒪᓗ  
● ᐊᓯᖏᓐᓂ ᑕᐃᒪᐃᑦᑐᒃᑰᖅᑐᓂ ᒪᓕᒐᕐᓂᑦ ᒪᓕᒋᐊᓕᓐᓂ ᐊᓯᖏᓐᓂ ᐃᓚᒌᑦ ᐱᖃᑎᒌᓪᓗ 

ᐱᓪᓗᒋᑦ ᐊᒻᒪᓗ ᐱᔭᕆᐊᑭᓐᓂᖅᓴᒃᑯᑦ ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᓂᕐᖏᑦ ᐋᖅᑭᑦᑕᐅᓗᑎᑦ.  
 

e) ᐃᒻᒥᒃᑰᖅᑐᓕᒫᑦ ᑐᑭᓯᒋᐊᕈᑎᖏᑦ ᐊᐃᑉᐸᕇᓐᓄᑦ ᓂᖓᖅᑕᒥᓃᑦ ᑲᓐᖑᓇᖅᑑᕐᓗᑎᑦ ᑐᖅᑯᖅᑕᐅᓯᒪᒐᔭᖅᑐᑦ 
ᒪᓕᒐᕐᓂᑦ ᒪᓕᓪᓗᑎᑦ, ᓴᖅᑭᖅᑕᐅᒐᔭᓐᖏᑦᑐᑦ ᐃᖅᑲᓇᐃᔭᖅᑎ ᑎᑎᖅᑲᑎᒍᑦ ᑭᓯᐊᓂ ᐊᖏᓚᐅᖅᑎᓪᓗᒍ. 
ᑐᑭᓯᒋᐊᕈᑏᑦ ᐊᐃᑉᐸᕇᓐᓄᑦ ᓂᖓᕐᓂᕐᒧᑦ ᒥᔅᓵᓄᑦ ᐃᖅᑲᓇᐃᔭᖅᑎᐅᑉ ᐸᐃᑉᐹᓐᓂ ᑐᖅᑯᖅᓯᒪᒐᔭᖅᑐᖅ 
ᑭᓯᐊᓂ ᓕᑎᑎᖅᑲᑎᒍᑦ ᐊᖏᖅᑲᑦ ᓴᖅᑭᖅᑕᐅᔪᓐᓇᖅᑐᑦ. 

 
ᐃᖅᑲᓇᐃᔭᕐᕕᓐᓂ ᐱᖁᔭᐃᑦ  

f) ᐃᖅᑲᓇᐃᔭᕐᕕᒃ ᐋᖅᑮᒐᔭᖅᑐᖅ ᐃᖅᑲᓇᐃᔭᕐᕕᒻᒥ ᐱᖁᔭᐅᒐᔭᖅᑐᓂᑦ ᑕᐃᒫᒃ ᓴᖅᑭᖅᑕᐅᒍᓐᓇᕋᔭᓐᖏᒪᑕ 
ᐊᐃᑉᐸᕇᑦ ᓂᖓᕐᓂᖏᓐᓂ ᐃᖅᑲᓇᐃᕐᕕᒻᒥ ᐱᑕᖃᖁᓇᒍ. ᐱᖁᔭᖅ ᐃᖅᑲᓇᐃᔭᖅᑎᓕᒫᓄᑦ 
ᐱᔭᐅᔪᓐᓇᖅᑐᖅ ᕿᒥᕐᕈᔭᐅᖃᑦᑕᕐᓗᑎᓪᓗ ᐊᕐᕌᒍᑕᒪᑦ. ᑕᐃᒪᐃᑦᑐᖅ ᐱᖁᔭᖅ ᐱᒋᐊᕈᑎᐅᔪᖅ 
ᐃᖅᑲᓇᐃᔭᖅᑎ ᖃᐅᔨᒃᑲᐃᓂᖅᑲᑦ ᓂᖓᖅᑕᐅᓂᖓᓐᓄᑦ ᐊᐃᑉᐸᖓᓐᓄ ᐅᕝᕙᓘᓐᓃᑦ ᐊᓯᐊᓄᑦ 
ᑕᐃᒪᐃᓚᕿᓗᓂ, ᑭᓇᐅᓂᖓᓐᓂᓪᓗ ᐅᓂᒃᑳᓕᐅᖅᓯᒪᒋᐊᓖᑦ, ᐅᓗᕆᐊᓇᖅᑐᒦᓐᓂᖓᓐᓂᓪᓗ 
ᖃᐅᔨᖅᓴᖅᑕᐅᖃᑦᑕᕐᓗᑎᑦ ᐊᑦᑕᓇᖅᑕᐃᓕᒪᔪᒦᒋᐊᖃᕐᓂᖏᓐᓂᓪᓗ ᐸᕐᓇᐅᑎᓕᐅᕐᓗᑎᑦ, 
ᓇᓗᓇᐃᔭᐃᓯᒪᓗᑎᑦ ᖃᓄᐃᑦᑐᑦ ᐊᑐᐃᓐᓇᐅᒻᒪᖔᑕᓗ ᐃᑲᔪᕈᓐᓇᖅᑐᖅ ᐸᖅᑭᑦᑎᔪᓐᓇᑐᓪᓗ 
ᐃᖅᑲᓇᐃᔭᖅᑎᐅᑉ ᑲᓐᖑᓇᖅᑐᓕᕆᓂᖓᓐᓂ ᖃᐅᔨᔭᐅᒋᐊᖃᕐᓇᑎᓪᓗ ᐃᖅᑲᓇᐃᔭᕐᕕᒥᓪᓗ ᑭᒃᑯᓕᒫᓄᑦ 
ᐊᑦᑕᓇᕆᐊᖃᓐᖏᑦᑐᑦ.  

 
ᐃᖅᑲᓇᐃᔭᕐᕕᒻᒥ ᐃᑲᔪᖅᑐᐃᓂᖏᑦ ᐃᓕᓐᓂᐊᑎᑦᑎᓂᖏᓪᓗ 

g) ᐃᖅᑲᓇᐃᔭᕐᕕᒃ ᐅᔾᔨᕈᓱᑦᑎᑦᑎᖃᑦᑕᕆᐊᖃᖅᑐᑦ ᐃᓕᓐᓂᐊᑎᑦᑎᓗᑎᑦ ᐊᐃᑉᐸᕇᑦ ᓂᖓᖃᑦᑕᕐᓂᖏᓐᓂ 
ᐊᒻᒪ ᐊᑦᑐᐃᖃᑦᑕᕐᓂᖏᓐᓂ ᐃᖅᑲᓇᐃᔭᕐᕕᒻᒥ ᐃᖅᑲᓇᐃᔭᖅᑎᓕᒫᓄᑦ.  

h) ᐃᖅᑲᓇᐃᔭᕐᕕᒃ ᓇᓗᓇᐃᖅᓯᒐᔭᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓕᓐᓂᐊᑎᑦᑎᒍᓐᓇᕋᔭᖅᑐᒥ 

ᓂᖓᖅᑕᐅᓂᖏᓐᓄᑦ ᐊᐃᑉᐸᖏᓐᓄᑦ ᐊᒻᒪᓗ ᑲᓐᖑᓇᖅᑐᓕᕆᓂᕐᒥᑦ ᓲᕐᓗ: ᐃᓕᓐᓂᐊᖅᑎᑕᐅᓗᑎᑦ 
ᐊᐃᑉᐸᕇᑦ ᓂᖓᖅᑕᐅᓂᖏᓐᓄᑦ ᐅᓗᕆᐊᓇᖅᑐᒦᒍᓐᓇᕐᓂᖏᓐᓂ ᐊᒻᒪᓗ ᐊᐅᓚᑦᑎᒍᓐᓇᓂᕐᒥᑦ. 
ᐃᖅᑲᓇᐃᔭᕐᕕᒃ ᓴᖅᑭᔮᖅᑎᑦᑎᓗᓂ ᐊᑎᕐᓂᑦ ᑎᓕᔭᐅᓯᒪᔪᒥᑦ ᑕᐃᒪᐃᑦᑐᓕᕆᓂᐊᖅᑐᒥᑦ 
ᓂᖓᖅᑕᐅᔪᖃᖅᑲᑦ ᐅᖄᓚᕕᐅᒍᓐᓇᖅᑐᒥᑦ ᐃᖅᑲᓇᐃᔭᖅᑎᓕᒫᓄᑦ ᐅᖄᓚᕕᐅᒍᓐᓇᖅᑐᓂ. 

 
ᓂᐱᖃᖅᑎ  

i) ᐃᖅᑲᓇᐃᔭᕐᕕᒃ ᐊᒻᒪᓗ ᑲᑐᔾᔨᖃᑎᒌᑦ ᐃᓕᓴᖅᓯᓯᒪᒻᒪᑕ ᐃᖅᑲᓇᐃᔭᖅᑏᑦ ᓇᓗᓇᐃᖅᑕᐅᓯᒪᔪᑦ 
ᐊᕐᓇᐅᓂᖓᓐᓄᑦ ᐃᓚᓐᓂᒃᑯᑦ ᐅᖃᐅᓯᐅᓲᖑᒻᒪᑕ ᐊᓯᖏᓐᓄ ᐊᕐᓇᓄᑦ ᓲᕐᓗ ᓂᖓᖅᑕᐅᓂᖅᑲ 
ᐋᓐᓂᑎᖅᑕᐅᓂᖅᑲᓪᓘᓐᓃᑦ ᐸᕝᕕᓴᑦᑕᐅᓂᖅᑲᓪᓘᓐᓃᑦ, ᐊᖏᕐᕋᒥ ᐃᖅᑲᓇᐃᔭᕐᕕᒥᓪᓘᓐᓃᑦ. 
ᐃᖅᑲᓇᐃᔭᖅᑏᑦ ᐊᕐᓇᐃᑦ ᖃᓄᐃᑦᑐᓂᑦ ᐃᑲᔫᑎᔅᓴᖅᑕᖃᕐᒪᖔᖅ ᐃᖅᑲᓇᐃᔭᕐᕕᓐᓂ ᓄᓇᓕᓐᓂᓗ 
ᖃᐅᔨᒪᑎᑕᐅᓗᑎᑦ ᐃᑲᔪᕈᓐᓇᖅᑐᑎᓂᑦ ᓲᕐᓗ EAP ᐃᓕᓐᓂᐊᕈᑎᓂᑦ, ᐊᕐᓇᐃᑦ ᕿᒫᕕᖏᓐᓂ ᐅᕝᕙᓘᓐᓃᑦ 
ᐃᓅᓯᓕᕆᔨᒥᑦ.  

 
j) ᑕᐃᒃᑯᓄᖓ ᐱᔾᔪᑕᐅᔪᓄᑦ, ᐱᓕᕆᔩᑦ ᐊᖏᖃᑎᒌᒋᐊᓖᑦ ᐃᓕᓴᕆᔭᐅᓂᐊᕐᓂᖏᓐᓂ ᓂᐱᖃᖅᑎᐅᒐᔭᖅᑐᒥᑦ 

ᐃᖅᑲᓇᐃᔭᕐᕕᒻᒥ. 
 
k) ᓂᐱᖃᖅᑎ ᓇᓗᓇᐃᖅᓯᒐᔭᖅᑐᖅ ᑲᑐᔾᔨᖃᑎᒌᓐᓂᑦ ᐃᖅᑲᓇᐃᔭᖅᑎᓄᑦ ᐊᐃᕙᔨᐅᒐᔭᖅᑐᓂᑦ 

ᐃᖅᑲᓇᐃᔭᖅᑎᓂᑦ ᓇᓗᓇᐃᓯᒍᓐᓇᖅᑐᓂ ᐊᕐᓇᓂᑦ.  
 
l) ᓂᐱᖃᖅᑎ ᑲᑎᒪᖃᑎᖃᖃᑦᑕᕐᓗᓂ ᐊᕐᓇᓂ ᐃᖅᑲᓇᐃᔭᕐᕕᒻᒥ ᐅᖃᐅᓯᖃᕐᓗᑎᑦ 

ᐊᑲᐅᓐᖏᓕᐅᕈᑎᐅᕙᑦᑐᓂᑦ ᐊᒻᒪᓗ ᐃᑲᔪᕈᓐᓇᖅᑐᓂᑦ, ᑭᒃᑯᓐᓅᖅᑕᐅᒐᔭᕐᓂᖏᓪᓗ ᐃᑲᔪᕈᓐᓇᖅᑐᓄᑦ. 
 
m) ᐃᖅᑲᓇᐃᔭᕐᕕᒃ ᐊᓯᐊᓄᑦ ᐊᓪᓚᕝᕕᖅᑎᑦᑎᒐᔭᖅᑐᖅ ᓂᐱᖃᖅᑎᒥᑦ ᑲᑎᒪᖃᑎᖃᕈᓐᓇᕐᓗᑎᑦ 

ᑲᓐᖑᓇᖅᑐᓕᕆᑎᓪᓗᖏᑦ, ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᐊᑐᕐᓗᑎᑦ ᐅᖃᓚᐅᑎᖃᖅᑎᑕᐅᔪᓐᓇᕐᓗᑎᑦ 
ᖃᕋᓴᐅᔭᒃᑯᓪᓗ ᑎᑎᕋᕈᑎᓂᑦ ᓂᐱᖃᖅᑎᒨᖓᓗᒍ ᐊᓯᖏᓐᓄᓪᓗ ᐊᕐᓇᓕᒫᓄᑦ ᐃᖅᑲᓇᐃᔭᖅᑎᒻᒥ. 
ᓂᐱᖃᖅᑎ ᐊᐅᓚᑦᑎᓂᕐᒧᑦ ᐃᑲᔪᐃᔪᓐᓇᖅᑐᓂᑦ ᐃᑲᔪᖅᑕᐅᖃᑦᑕᕐᓗᓂ ᐱᓕᕆᐊᖓᓐᓂ 
ᑕᐃᒪᐃᒋᐊᖃᕋᐃᑉᐸᑦ. 

 
n) ᐃᖅᑲᓇᐃᔭᕐᕕᒃ ᐊᒻᒪᓗ ᑲᑐᔾᔨᖃᑎᒌᑦ ᐋᖅᑮᓂᐊᖅᑐᑦ ᑐᓴᐅᒪᖃᑦᑕᐅᑎᓕᕆᓂᕐᒨᖓᔪᓂᑦ ᖃᓄᖅ ᐊᕐᓇᓕᒫᑦ 

ᐃᖅᑲᓇᐃᔭᖅᑏᑦ ᑐᓴᐅᒪᖃᑦᑕᕋᔭᕐᒪᖔᑕ ᓂᐱᖃᖅᑎᒥᑦ ᐊᕐᓇᓄᑦ ᐊᒻᒪᓗ ᑐᑭᓯᒋᐊᕈᑎᓂᑦ ᖃᓄᖅ 
ᖃᐅᔨᒋᐊᕐᕕᐅᒍᓐᓇᕋᔭᕐᒪᖔᖅ.  

ᒪᓕᒐᖅ 22 – ᐃᑲᕐᕋᐃᑦ ᐃᖅᑲᓇᐃᔭᕐᓇᑦ 
 
22.01 ᐅᓪᓗᒃᑯᑦ ᐃᖅᑲᓇᐃᔭᕐᓇᑦ 
 

(a) ᐊᓯᐊᒍᑦ ᐊᖏᕈᑕᐅᓯᒪᓐᖏᑦᑐᐊᖅᑲᑦ ᐃᖅᑲᓇᐃᔭᕐᕕᒻᒧᑦ ᑲᑐᔾᔨᖃᑎᒌᓐᓄᓪᓗ, ᐃᑲᕐᕋᕆᔭᐅᒐᔪᓐᓂᐊᖅᑐᑦ 
ᐃᖅᑲᓇᐃᔭᖅᑎᓄᑦ ᐃᓚᒍᑕᖓᓃᑦᑐᑦ B−ᒥ ᓇᓗᓇᐃᖅᓯᒪᔪᑦ 37.5 ᐱᓇᓱᐊᕈᓯᖅᑕᒫᑦ ᐃᑲᕐᕋᖏᑦ: 

(i) ᒪᓕᑦᑕᐅᒐᔪᑦᑐᑦ ᐃᑲᕐᕋᑦ (7 ½) ᐃᑲᕐᕋᐃᑦ, ᐱᒋᐊᕐᓗᑎᑦ 08:30−ᒥ 17:00−ᒧᑦ, ᖃᐅᑕᒫᑦ ᓇᒡᒐᔾᔭᐅᒥ 
ᐅᓪᓗᑐᐃᓐᓇᕐᒧ. 

(ii) ᐊᕐᕌᒍᓕᒫᒧᑦ ᐃᑲᕐᕋᐅᒐᔪᑦᑐᑦ ᐃᒪᓐᓇ (1950.) 
(iii) ᐃᑲᕐᕋᐅᒐᔪᑦᑐᑦ ᒥᑭᓂᖅᐹᖅᑎᒍᑦ ᐃᑲᕐᕋᐅᑉ ᐊᕝᕙᖓᓐᓄᑦ ᐅᓪᓘᑉ ᕿᑎᖓᓂ ᐱᒋᐊᕐᓗᒍ. 
(iv) ᓄᖅᑲᖓᑲᐃᓐᓇᕈᓐᓇᖅᑐᖅ 15−ᒥᓂᔅᒥᑦ ᐅᓪᓛᒃᑯᑦ ᐊᒻᒪᓗ ᐊᑭᓕᓱᖅᑕᐅᓗᑎᑦ ᐊᒻᒪᓗ 15−ᒥᓂᔅᒥ 
ᐅᓐᓄᓴᒃᑯᑦ. 

(v) ᐊᒻᒪᓗ ᓄᖅᑲᖓᒃᑲᓐᓂᕈᓐᓇᕐᒥᔪᑦ 22.01(a) ᖁᓛᓂ, ᒪᓕᓪᓗᑎᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᖁᔭᖏᓐᓂ 1308(a) ᐃᖅᑲᓇᐃᔭᖅᑐᓕᕆᓂᕐᒧ ᒪᓕᒐᕐᒥᑦ (ᐅᓪᓗᖓᓂ ᓇᓗᓇᐃᖅᓯᒪᔪᖅ ᒪᐃ 4-ᒥᑦ 
2017), ᐃᖅᑲᓇᐃᔭᕐᕕᒃ ᐊᑐᐃᓐᓇᐅᑎᑦᑎᒐᔭᖅᑐᖅ ᒪᕐᕉᓐᓂᒃ ᐃᑲᕐᕋᐅᑉ ᐊᕝᕙᖓᓐᓂ 
ᐊᑭᓕᖅᓱᖅᑕᐅᓗᑎᑦ ᐃᖅᑲᓇᐃᔭᕐᓇᒥ ᐊᒫᒪᑦᑎᑦᑎᔪᒧᑦ ᐅᕝᕙᓘᓐᓃᑦ ᒥᓪᓗᐊᑎᑦᑎᔾᔪᑎᒧᑦ 
ᐃᒻᒧᐃᔭᕆᐊᖃᕐᓂᖅᑲᑦ. ᐃᖅᑲᓇᐃᔭᕐᕕᒃ ᓈᒻᒪᑦᑐᒥᑦ, ᑲᓐᖑᓇᖅᑐᒃᑯᕕᐅᓗᓂ, ᐊᑦᑕᓇᓐᖏᓪᓗᓂᓗ 
ᓇᔪᖅᑕᐅᔪᓐᓇᕐᓗᑎᑦ ᑕᐃᒪᐃᑦᑐᓄᑦ.  

 
(b) ᐊᓯᐊᒍᑦ ᐊᖏᕈᑕᐅᓯᒪᓐᖏᑦᑐᐊᖅᑲᑦ ᐃᖅᑲᓇᐃᔭᕐᕕᒻᒧᑦ ᑲᑐᔾᔨᖃᑎᒌᓐᓄᓪᓗ, ᐃᑲᕐᕋᕆᔭᐅᒐᔪᓐᓂᐊᖅᑐᑦ 

ᐃᖅᑲᓇᐃᔭᖅᑎᓄᑦ ᐃᓚᒍᑕᖓᓃᑦᑐᑦ B−ᒥ ᓇᓗᓇᐃᖅᓯᒪᔪᑦ 40−ᓄᑦ ᐱᓇᓱᐊᕈᓯᖅᑕᒫᑦ ᐃᑲᕐᕋᖏᑦ: 
(i) ᒪᓕᑦᑕᐅᒐᔪᑦᑐᑦ ᐃᑲᕐᕋᑦ ᑎᓴᒪᐅᔪᖅᑐᑦ (8) ᐃᑲᕐᕋᐃᑦ, ᐱᒋᐊᕐᓗᑎᑦ 8-ᒥ ᐊᒻᒪᓗ 17−ᒧᓄᑦ, ᖃᐅᑕᒫᑦ 
ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒧ. 

(ii) ᐊᕐᕌᒍᓕᒫᒧᑦ ᐃᑲᕐᕋᐅᒐᔪᑦᑐᑦ ᐃᒪᓐᓇ (2080.) 
(iii) ᐃᑲᕐᕋᐅᒐᔪᑦᑐᑦ ᒥᑭᓂᖅᐹᖅᑎᒍᑦ ᐃᑲᕐᕋᐅᑉ ᐊᕝᕙᖓᓐᓄᑦ ᐅᓪᓘᑉ ᕿᑎᖓᓂ ᐱᒋᐊᕐᓗᒍ. 
(iv) ᓄᖅᑲᖓᑲᐃᓐᓇᕈᓐᓇᖅᑐᖅ 15−ᒥᓂᔅᒥᑦ ᐅᓪᓛᒃᑯᑦ ᐊᒻᒪᓗ ᐊᑭᓕᓱᖅᑕᐅᓗᑎᑦ ᐊᒻᒪᓗ 15−ᒥᓂᔅᒥ 
ᐅᓐᓄᓴᒃᑯᑦ. 

(v) ᐊᒻᒪᓗ ᓄᖅᑲᖓᒃᑲᓐᓂᕈᓐᓇᕐᒥᔪᑦ 22.01(a) ᖁᓛᓂ, ᒪᓕᓪᓗᑎᑦ ᐃᖅᑲᓇᐃᔭᖅᑐᓕᕆᓂᕐᒧᑦ 
ᐱᖁᔭᖏᓐᓂ 1308(a) ᐃᖅᑲᓇᐃᔭᖅᑐᓕᕆᓂᕐᒧ ᒪᓕᒐᕐᒥᑦ (ᐅᓪᓗᖓᓂ ᓇᓗᓇᐃᖅᓯᒪᔪᖅ ᒪᐃ 4-ᒥᑦ 
2017), ᐃᖅᑲᓇᐃᔭᕐᕕᒃ ᐊᑐᐃᓐᓇᐅᑎᑦᑎᒐᔭᖅᑐᖅ ᒪᕐᕉᓐᓂᒃ ᐃᑲᕐᕋᐅᑉ ᐊᕝᕙᖓᓐᓂ 
ᐊᑭᓕᖅᓱᖅᑕᐅᓗᑎᑦ ᐃᖅᑲᓇᐃᔭᕐᓇᒥ ᐊᒫᒪᑦᑎᑦᑎᔪᒧᑦ ᐅᕝᕙᓘᓐᓃᑦ ᒥᓪᓗᐊᑎᑦᑎᔾᔪᑎᒧᑦ 
ᐃᒻᒧᐃᔭᕆᐊᖃᕐᓂᖅᑲᑦ. ᐃᖅᑲᓇᐃᔭᕐᕕᒃ ᓈᒻᒪᑦᑐᒥᑦ, ᑲᓐᖑᓇᖅᑐᒃᑯᕕᐅᓗᓂ, ᐊᑦᑕᓇᓐᖏᓪᓗᓂᓗ 
ᓇᔪᖅᑕᐅᔪᓐᓇᕐᓗᑎᑦ ᑕᐃᒪᐃᑦᑐᓄᑦ.  

 
(c) ᐊᓯᐊᒍᑦ ᐊᖏᕈᑕᐅᓯᒪᓐᖏᑦᑐᐊᖅᑲᑦ ᐃᖅᑲᓇᐃᔭᕐᕕᒻᒧᑦ ᑲᑐᔾᔨᖃᑎᒌᓐᓄᓪᓗ, ᐃᑲᕐᕋᕆᔭᐅᒐᔪᓐᓂᐊᖅᑐᑦ 
ᐃᖅᑲᓇᐃᔭᖅᑎᓄᑦ ᐃᓚᒍᑕᖓᓃᑦᑐᑦ B−ᒥ ᓇᓗᓇᐃᖅᓯᒪᔪᑦ 42−ᓄᑦ ᐱᓇᓱᐊᕈᓯᖅᑕᒫᑦ ᐃᑲᕐᕋᖏᑦ: 
 

(i) ᐊᕐᕌᒍᓕᒫᒧᑦ ᐃᑲᕐᕋᐅᒐᔪᑦᑐᑦ ᐃᒪᓐᓇ (2,184). 

(ii) ᐃᑲᕐᕋᐅᒐᔪᑦᑐᑦ ᒥᑭᓂᖅᐹᖅᑎᒍᑦ ᐃᑲᕐᕋᐅᑉ ᐊᕝᕙᖓᓐᓄᑦ ᐅᓪᓘᑉ ᕿᑎᖓᓂ ᐱᒋᐊᕐᓗᒍ. 
(iii) ᓄᖅᑲᖓᑲᐃᓐᓇᕈᓐᓇᖅᑐᖅ 15−ᒥᓂᔅᒥᑦ ᐅᓪᓛᒃᑯᑦ ᐊᒻᒪᓗ ᐊᑭᓕᓱᖅᑕᐅᓗᑎᑦ ᐊᒻᒪᓗ 15−ᒥᓂᔅᒥ 

ᐅᓐᓄᓴᒃᑯᑦ. 
(iv) ᐊᒻᒪᓗ ᓄᖅᑲᖓᒃᑲᓐᓂᕈᓐᓇᕐᒥᔪᑦ 22.01(a) ᖁᓛᓂ, ᒪᓕᓪᓗᑎᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᖁᔭᖏᓐᓂ 1308(a) ᐃᖅᑲᓇᐃᔭᖅᑐᓕᕆᓂᕐᒧ ᒪᓕᒐᕐᒥᑦ (ᐅᓪᓗᖓᓂ ᓇᓗᓇᐃᖅᓯᒪᔪᖅ ᒪᐃ 4-
ᒥᑦ 2017), ᐃᖅᑲᓇᐃᔭᕐᕕᒃ ᐊᑐᐃᓐᓇᐅᑎᑦᑎᒐᔭᖅᑐᖅ ᒪᕐᕉᓐᓂᒃ ᐃᑲᕐᕋᐅᑉ ᐊᕝᕙᖓᓐᓂ 
ᐊᑭᓕᖅᓱᖅᑕᐅᓗᑎᑦ ᐃᖅᑲᓇᐃᔭᕐᓇᒥ ᐊᒫᒪᑦᑎᑦᑎᔪᒧᑦ ᐅᕝᕙᓘᓐᓃᑦ ᒥᓪᓗᐊᑎᑦᑎᔾᔪᑎᒧᑦ 
ᐃᒻᒧᐃᔭᕆᐊᖃᕐᓂᖅᑲᑦ. ᐃᖅᑲᓇᐃᔭᕐᕕᒃ ᓈᒻᒪᑦᑐᒥᑦ, ᑲᓐᖑᓇᖅᑐᒃᑯᕕᐅᓗᓂ, ᐊᑦᑕᓇᓐᖏᓪᓗᓂᓗ 
ᓇᔪᖅᑕᐅᔪᓐᓇᕐᓗᑎᑦ ᑕᐃᒪᐃᑦᑐᓄᑦ.  

ᒪᓕᒐᖅ 24 – ᐊᑭᓕᖅᓱᖅᑕᐃᓂᖏᑦ 
 

24.04 ᑭᖑᕐᕕᔅᓯᒪᑲᐃᓐᓇᕐᓂᖓᓐᓄᑦ ᐊᑭᓕᖅᓱᖅᑕᐅᓂᖏᑦ 
 
ᐃᖅᑲᓇᐃᔭᖅᑎᑦ ᑎᓕᔭᐅᑉᐸ ᐃᖅᑲᓇᐃᔭᕐᕕᖓᓐᓄᑦ ᐱᓕᕆᐊᕆᔭᕆᐊᓕᖓᑦᑕ ᖄᒃᑲᓐᓂᖓᒍᑦ ᖃᐅᓴᕐᓗᓂ 
ᐃᓕᓯᒪᑲᐃᓐᓇᕐᓗᓂ ᐊᑭᓕᖅᓱᖅᑕᐅᒐᔭᖅᑐᖅ ᐋᖅᑭᓪᓗᒋᑦ ᐅᓪᓗᖓᓐᓂ ᐱᒋᐊᕐᕕᖓᓐᓂ ᐃᓕᓯᒪᑲᐃᓐᓇᕐᓂᖓᓐᓂ 
ᖁᑦᑎᓂᖅᓴᒥᑦ ᐃᖅᑲᓇᐃᔮᕐᒥᑦ ᐱᓕᕆᐊᖓᓐᓄᑦ ᐊᑭᓕᓱᖅᑕᐅᓗᓂ. ᐃᖅᑲᓇᐃᔭᕐᕕᒃ ᐃᖅᑲᓇᐃᔭᖅᑎᒨᖅᓯᒋᐊᓕᒃ 
ᑎᑎᕋᖅᓯᒪᔪᓂᑦ ᑐᔅᓯᕋᐅᑎᖓᓐᓂ ᐃᓕᓯᒪᑲᐃᓐᓇᕐᓂᐊᕐᓂᖓᓐᓂ ᓯᕗᓂᖓᓐᓂ ᐃᖅᑲᓇᐃᔭᖅᑎ ᑲᒪᒋᐊᓚᐅᖅᑎᓐᓇᒍ. 

ᐃᖅᑲᓇᐃᔭᖅᑎ ᑎᓕᔭᐅᑉᐸᑦ ᐃᖅᑲᓇᐃᔭᕐᕕᖓᓐᓄᑦ ᐱᓕᕆᔭᕆᐊᖃᕐᓂᖓᓐᓂ ᐊᐃᕙᔾᔪᑕᐅᔪᓐᓇᖏᓪᓗᑎᑦ 
ᖃᓄᐃᓕᖓᓂᐊᕐᓂᖓᓐᓂ ᐃᓕᓯᒪᑲᐃᓐᓇᑎᓪᓗᒍ ᓇᓗᓇᐃᔭᖅᓯᒪᑦᑎᐊᖅᑐᒥᑦ ᑐᓂᔭᐅᒋᐊᓕᒃ ᐃᖅᑲᓇᐃᔭᖅᑎᓄᑦ 
ᐃᓚᓕᐅᑎᓐᖏᓪᓗᓂ ᐃᖅᑲᓇᐃᔭᖅᑎᐅᓂᖓᓐᓄᑦ ᐅᕝᕙᓘᓐᓃᑦ ᐊᖏᔪᖅᑳᑦ ᒪᓕᒐᖏᓐᓂ ᑐᓂᔭᐅᓗᓂ. 
ᐃᖅᑲᓇᐃᔭᖅᑎ ᓇᓗᓇᐃᔭᕐᕕᐅᑦᑎᐊᕋᔭᖅᑐᑦ ᑮᓇᐅᔾᔭᔅᓵᒋᒐᔭᖅᑕᖏᓐᓂ ᐃᑲᔫᓯᐊᖅᑖᕆᔪᓐᓇᖅᑕᖏᓐᓂᓪᓗ 
ᐃᓕᓯᒪᑲᐃᓐᓇᕐᓂᖓᓐᓂ. 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᖅ ᑭᖑᕐᕕᔅᓯᒪᔪᕐᓘᓐᓃᑦ ᑭᖑᕐᕖᔪᓐᓇᖏᑦᑐᖅ ᑮᓇᐅᔾᔭᔅᓴᑲᓐᓂᖅᑎᑕᐅᓗᓂ. 
 

  



 
 

PSAC ᐊᐃᕙᔾᔪᑕᐅᔪᑦ ᑐᔅᓯᕋᐅᑏᑦ – ᔮᓐᓄᐊᕆ 15, 2019 18
 

ᒪᓕᒐᖅ 34 – ᐃᖅᑲᓇᐃᔮᕐᒥ ᖃᐅᔨᓴᖅᑕᐅᓂᖏᑦ 

34.01    ᐱᓕᕆᔪᑦ ᐊᖏᖃᑎᒌᒋᐊᓖᑦ ᐃᖅᑲᓇᐃᔮᕐᕕᒧᑦ ᖃᔨᐅᓴᖅᑕᐅᓂᖓᓐᓄ ᒪᓕᒐᕐᓂᑦ, ᐊᑦᑐᐊᓪᓗᑎᑦ 
ᐱᓕᕆᐊᖏᓐᓄᑦ ᑕᐃᒫᒃ ᑎᑎᕋᖅᓯᒪᒻᒪᑕ ᐃᖅᑲᓇᐃᔮᖓᓐᓂ ᖃᐅᔨᓴᖅᑕᐅᓂᕐᒧᑦ ᒪᓕᒐᕐᓂᑦ, ᐊᑐᖅᑕᐅᒐᔭᖅᑐᖅ 
ᖃᐅᔨᓴᖅᑕᐅᓕᖅᑲᑦ ᐃᖅᑲᓇᐃᔭᖅᑎ ᑕᐃᒪᒃ ᐱᓕᕆᐊᕆᔭᕆᐊᓕᖏᓐᓂ ᑲᒪᒐᓗᐊᕐᒪᖔᖅ ᓄᓇᕗᑦ 
ᒐᕙᒪᒃᑯᖏᓐᓃᑦᑐᓂ. 
 
ᑕᕝᕙᓂ ᐊᖏᕈᑎᒥ ᒪᓕᓐᓂᖓᓐᓂ, ᐃᒪᐃᓐᓂᖅᑲᑦ ᐃᖅᑲᓇᐃᔭᕐᕕᒃ ᐊᒻᒪᓗ ᑲᑐᔾᔨᔩᑦ ᓈᒻᒪᑦᑐᒋᑦᑎᑉᐸᑕ ᓄᑖᕐᒥᑦ 
ᐋᖅᑭᒋᐊᖅᓯᒪᔪᓂᓪᓘᓐᓃᑦ ᐃᖅᑲᓇᐃᔮᕐᒧᑦ ᖃᐅᔨᓴᐅᑎᖓᓐᓂ (“ᐃᓕᖅᑯᓯᐅᔪᒥᑦ”) ᐊᑐᓕᖅᑎᑕᐅᓗᑎᑦ 
ᐃᖅᑲᓇᐃᔭᕐᕕᖓᓐᓄᑦ, ᑕᐃᒪᐃᒋᐊᖃᕐᓂᖏᓐᓂ, ᐱᓕᕆᔪᑦ ᒪᓕᑦᑎᐊᕐᓗᑎᑦ ᐃᓕᖅᑯᖏᓐᓂ ᓄᑖᕐᓂᓪᓗ 
ᐋᖅᑭᒋᐊᕆᐊᓕᓐᓂᓪᓗ ᐱᓕᕆᖃᑎᒌᓪᓗᑎᑦ ᒪᓕᒋᐊᓕᓂᓪᓗ ᐅᖃᖃᑎᒌᓪᓗᑎᑦ ᐊᑐᓂ ᐃᓕᖅᑯᓯᐅᔪᓄᑦ. 
ᓇᓪᓕᐊᑐᐃᓐᓇᖅ ᐃᖅᑲᓇᐃᔭᖅᑎ ᑮᓇᐅᔾᔭᔅᓵᖏᑦ ᒥᑭᓪᓕᒋᐊᖅᑕᐅᒋᐊᖃᓐᖏᑦᑐᑦ ᐊᑐᓕᖅᑎᑕᐅᓚᐅᖅᑎᓗᒋᑦ 
ᓄᑖᑦ ᐋᖅᑭᒋᐊᖅᓯᒪᔪᓪᓘᓐᓃᑦ ᐃᓕᖅᑯᓯᐅᔪᑦ. ᐃᖅᑲᓇᐃᔭᕐᕕᒃ ᑐᔅᓯᕋᓚᐅᓐᖏᓐᓂᖓᓐᓂ ᓄᑖᕐᓂᑦ 
ᐋᖅᑭᒋᐊᕆᓗᓂᓪᓘᓐᓂᑦ ᐃᖅᑲᓇᐃᔮᕐᓂᑦ ᖃᐅᔨᓴᕐᓂᕐᒧᑦ ᐃᓕᖅᑯᓯᐅᓂᐊᖅᑐᓂᑦ  
 
ᐃᖅᑲᓇᐃᔭᕐᕕᒃ ᑕᐃᒪᐃᑦᑐᒥᑦ ᓄᑕᕐᒥᑦ ᓴᖅᑮᒋᐊᓕᒃ, ᐃᒪᐃᓪᓗᓂ ᐊᐃᕙᖃᑎᖃᕐᓗᓂ ᖃᐅᔨᒃᑲᐃᒐᔭᖅᑐᖅ 
ᑲᑐᔾᔨᖃᑎᒌᓐᓂᑦ ᐅᓪᓗᐃᑦ ᖁᓕᑦ ᐃᓗᐊᓂ ᑕᐃᒪᓐᖓᓂ ᓴᖅᑭᖅᑕᐅᓚᐅᕐᖓᑦ ᐊᒻᒪᓗ ᐊᒥᓲᓂᖏᓐᓂᐊ 
ᑭᓕᕆᐊᓕᓐᓂ ᐋᖅᑭᑦᑕᐅᓯᒪᓗᑎᑦ ᑕᐃᒪᐃᑦᑐᒧᑦ. ᐊᒻᒪᓗ ᒪᓕᒐᑦ ᒪᓕᓪᓗᑎᑦ ᐊᑭᓕᖅᓱᖅᑕᐅᓂᖓᓐᓂ 
ᐃᖅᑲᓇᐃᔭᖅᑎ ᖃᐅᔨᓴᖅᑕᐅᓂᖓᓐᓂ ᐱᒋᐊᖅᓯᒪᓕᖅᑲᑦ.  
 
ᐱᓕᕆᖃᑎᒌᑦ ᐊᖏᖃᑎᒌᒍᓐᓇᖏᑉᐸᑎᒃ ᐅᓪᓗᓄᑦ 60−ᓄᑦ ᐅᓪᓗᖓᓐᓂ ᐃᖅᑲᓇᐃᔭᖅᑎ ᑐᓂᓯᓯᒪᓕᖅᑐᓪᓗᒍ 
ᓄᑖᕐᒥᑦ ᐋᖅᑭᒋᐊᕆᐊᓕᓐᓂᓪᓘᓐᓃᑦ ᒪᓕᒐᕐᓂᑦ ᑲᑐᔾᔨᖃᑎᒌᒻᒧᑦ, ᐃᖅᑲᓇᐃᔭᕐᕕᒃ ᑐᔅᓯᕋᕈᓐᓇᖅᑐᖅ ᐊᑭᖏᓐᓂ 
ᐊᑭᓕᖅᑕᐅᒋᐊᖃᕐᓂᖏᓐᓂ ᐊᒻᒪᓗ ᑲᑐᔾᔨᔩᑦ ᐊᖏᓐᖏᑉᐸᑕ ᑕᒪᑐᒥᖓ ᐊᑭᖏᓐᓂᓪᓗ ᐊᑭᓖᓂᕐᒥᑦ ᑲᑐᔾᔨᔩᑦ 
ᐊᓯᖏᓐᓄᑦ ᐃᑲᔪᖅᑕᐅᔪᒪᓗᑎᑦ ᓯᓚᑖᓃᓐᖔᖅᑐᒥᑦ ᑐᔅᓯᕋᕐᓗᑎᑦ. ᐃᑲᔪᖅᑏᑦ ᐃᓱᒪᓕᐅᕋᔭᖅᑐᖅ ᑕᐃᑲᓐᖓᓪᓗ 
ᐱᒋᐊᕐᕕᒋᒐᔭᓚᐅᖅᑕᖓᓐᓂ ᐱᒋᐊᕐᓗᑎᑦ ᓄᑖᕐᒥᑦ ᐊᑭᓕᖅᑕᐅᒐᔭᖅᑐᑦ. 
 
34.02   ᑖᓐᓇ ᐃᖏᕐᕋᓂᖓᓐᓂ ᑲᑐᔾᔨᔪᓄᑦ ᐊᖏᖃᑎᒌᒍᑎᒥᑦ ᐃᖅᑲᓇᐃᔮᕐᒥᑦ ᖃᐅᔨᓴᕐᓂᑦᒧ ᐊᑐᐊᒐᕐᓂᑦ, 
ᐃᓚᒋᓪᓗᓂᒋᑦ ᓇᓗᓇᐃᕇᖅᓯᒪᔪᑦ ᐃᖅᑲᓇᐃᔮᕐᒧᑦ ᒪᓕᒐᕐᓂᑦ, ᐊᑐᖅᑕᐅᒐᔭᖅᑐᑦ ᖃᐅᔨᓴᖅᑕᐅᓂᖓᓐᓂ 
ᐱᓕᕆᑦᑎᐊᕐᒪᖔᖅ ᐃᖅᑲᓇᐃᔭᖅᑎ ᐱᓕᕆᔭᕆᐊᓕᖏᓐᓂ. 
 
ᑐᔅᓯᕋᕐᓗᑎᑦ ᐃᖅᑲᓇᐃᔭᕐᕕᒃ ᐊᔾᔨᖓᓐᓂ ᑐᓂᓯᒐᔭᖅᑐᖅ ᐱᔭᕇᖅᓯᒪᔪᓂᑦ ᐅᓪᓗᒥᓕᓴᕐᓂᓪᓗ ᑎᑎᕋᖅᓯᒪᔪᓂᑦ 
ᐱᓕᕆᐊᕆᔭᕆᐊᓕᖏᓐᓂ ᐊᒥᓲᓂᖏᓐᓂ ᐊᒻᒪᓗ ᐱᔾᔪᑎᖏᓐᓂ ᐃᑲᔪᖅᑐᕐᓗᒋᑦ ᐊᒥᓱᓂᖏᓐᓂᓪᓗ ᐱᔭᕆᐊᓕᖏᓐᓂ. 
 
ᐃᖅᑲᓇᐃᔭᕐᕕᒃ ᐅᑉᐱᕆᔭᖃᖅᑐᖅ ᐃᖅᑲᓇᐃᔮᖏᑦ ᖃᐅᔨᓴᖅᑕᐅᑦᑎᐊᖅᓯᒪᓐᖏᑦᑐᒋᑦᑎᑉᐸᖅ ᐸᐃᑉᐹᓂ 
ᑐᓂᓯᒍᓐᓇᖅᖅ ᐊᒻᒪᓗ ᓯᕗᓂᖓᓐᓂ ᑐᓂᓯᓗᓂ ᐅᓐᓂᕐᓗᒍᑎᖏᓐᓂ ᑎᑎᕋᖅᓯᒪᔪᒥᑦ ᒪᓕᓪᓗᑎᑦ 34.04., 
ᐃᖅᑲᓇᐃᔭᖅᑎ ᐅᖃᖃᖃᑎᖃᖁᔭᐅᕗᖅ ᖃᐅᔨᓴᖅᑕᐅᓂᖓᑦᑕ ᐃᖅᑲᓇᐃᔮᖓᓐᓂ ᐊᖏᔪᖅᑳᖓᓐᓄᑦ ᐅᕝᕙᓘᓐᓃᑦ 
ᑭᒡᒐᖅᑐᐃᔨᒧᑦ ᐊᖏᔪᖅᑳᕐᒥᑦ ᐃᓕᓴᕆᔭᐅᓯᒪᔪᒥᑦ ᐃᖅᑲᓇᐃᔮᖅ ᖃᐅᔨᓴᖅᑕᐅᓂᔅᓴᖓᓐᓂ ᓯᕗᓂᖓᓐᓂ ᐅᓐᓂᕐᓘᑎᒥᑦ 
ᑐᓂᓯᓚᐅᖅᑎᓪᓗᒍ. 
  
34.03 (a) ᐃᖅᑲᓇᐃᔭᖅᑎ ᐅᑉᐱᕆᔭᖃᖅᑲᑦ ᖃᐅᔨᓴᖅᑕᐅᑦᑎᐊᖅᓯᒪᖏᑦᑐᒋᑉᐸᓪᓗ ᓯᕗᓂᖓᓐᓂ 
ᐅᓐᓂᕐᓗᒍᑎᖃᖅᓯᒪᑎᓪᓗᒍ ᒪᓕᒐᕐᒥᑦ ᒪᓕᑦᑐᑎᑦ 34.04, ᐃᖅᑲᓇᐃᔭᖅᑎ ᐅᖃᖃᑎᖃᖁᔭᐅᕗᖅ ᖃᐅᔨᓴᖅᑕᐅᓂᖓᑕ 
ᐃᖅᑲᓇᐃᔮᖓᓐᓂ ᐊᖏᔪᖅᑳᖓᓐᓄᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᒧᑦ ᐊᖏᔪᖅᑳᕐᒥᑦ ᐃᓕᓴᕆᔭᐅᓯᒪᔪᒥᑦ ᐃᖅᑲᓇᐃᔮᕐᒥᑦ. 

(b)  ᑐᔅᓯᕋᖅᓯᒪᓂᖏᓐᓂ ᐃᖅᑲᓇᐃᔭᖅᑎ ᑐᓂᔭᐅᒐᔭᖅᑐᖅ ᐊᔾᔨᖏᓐᓂ ᑎᑎᕋᖅᓯᒪᔪᓂᑦ ᐱᓕᕆᐊᕆᔭᕆᐊᓕᖏᓐᓂ 
ᐃᖅᑲᓇᐃᔮᕐᒥᓂᑦ ᖃᓄᑎᒋᐅᔭᕆᐊᖃᕐᓂᖏᓐᓂᓪᓗ ᖃᐅᔨᓴᖅᑕᐅᔪᓂᑦ ᐊᒻᒪᓗ ᐱᔾᔪᑎᖏᓐᓂ ᐃᑲᔪᖅᑐᐃᔾᔪᑎᓂᓪᓗ 
ᖃᑦᑎᓅᖓᒻᒪᖔᑕ ᐱᓕᕆᐊᕆᔭᕆᐊᖃᖅᑕᖏᑦ. 
 
34.034   ᐅᑉᐱᕆᔭᖃᖅᑲᑦ ᐃᖅᑲᓇᐃᔭᖅᑎ ᑕᐃᒪᓪᓗᐊᓐᖑᓐᖏᑦᑐᖅ ᖃᐅᔨᓴᖅᑕᐅᓂᕐᖓᑦ ᑐᓂᓯᒍᓐᓇᖅᑐᖅ 
ᐸᐃᑉᐹᓂᑦ ᓇᓗᓇᐃᔭᖅᓯᒪᔪᓂᑦ ᐅᓐᓂᕐᓗᒍᑎᓂᑦ ᑐᓂᓯᓗᓂ ᐊᖏᔪᖅᑳᑉ ᑐᖏᓕᖓᓐᓄᑦ ᐃᖅᑲᓇᐃᔭᑎᒧᑦ 
ᐅᓪᓗᓄᑦ ᑕᓪᓕᒪᓄᑦ ᓇᓗᓇᐃᖅᓯᔾᔪᑎᒥᑦ ᐅᓐᓂᕐᓗᒍᑎᒥᑦ ᐱᓚᐅᖅᑎᓪᓗᒍ. ᐊᖏᔪᖅᑳᑉ ᑐᖏᓕᖓ ᐅᓐᓂᕐᓗᒍᑎᒥᑦ 
ᑮᓇᐅᔭᓕᕆᔨᒻᒨᕋᔭᖅᑐᖅ, ᑕᐃᓐᓇ ᖃᐅᔨᒃᑲᐃᒐᔭᖅᑐᓂ ᑲᑐᔾᔨᔨᓂᑦ ᐅᓪᓗᓂᑦ ᖁᓕᓂᑦ ᐱᒋᐊᖅᓯᒪᓕᖅᑎᓪᓗᒍ 
ᐱᖁᔨᕗᖔᕈᑎᒥᑦ ᐃᖅᑲᓇᐃᔮᕐᒧᑦ ᖃᐅᔨᓴᖅᑕᐅᓂᕐᒧᑦ ᐅᓐᓂᕐᓗᒍᑎᓕᕆᔩᑦ ᑲᑎᒪᔨᖏᓐᓄᑦ. 
 
34.045 (a) ᐃᖅᑲᓇᐃᔮᕐᒧᑦ ᖃᐅᔨᓴᖅᑕᐅᓂᕐᒧᑦ ᐅᓐᓂᕐᓗᒍᑎᓂᑦ ᑲᑎᒪᔨᖏᑦ ᐃᔅᓯᕙᐅᑕᖃᖅᑐᑦ ᐅᕝᕙᓘᓐᓃᑦ 
ᐃᔅᓯᕙᐅᑕᐅᓂᐊᖅᑐᒥᑦ ᓂᕈᐊᖅᑕᐅᓯᒪᔪᒥᑦ ᐃᖅᑲᓇᐃᔭᕐᕕᒻᒥ ᐊᒻᒪᓗ ᑲᑐᔾᔨᔨᓂᑦ. ᐊᑐᓂ ᐃᔅᓯᕙᐅᑕᖃᕈᓐᓇᕐᒥᔫᒃ 
ᐃᖅᑲᓇᐃᔮᕐᒧᑦ ᖃᐅᔨᓴᕐᓂᒧᑦ ᐊᒻᒪᓗ ᐱᓕᕆᐊᓂᑦ ᓄᓇᕗᒻᒥ. ᐊᑕᐅᓯᑐᐊᕐᒥᑦ ᐃᔅᓯᕙᐅᑕᖃᕆᐊᓕᒃ 
ᐅᓐᓂᓗᕐᕕᐅᕙᑦᑐᑦ. 
 

ᐱᓕᕆᔪᑦ ᐊᖏᖃᑎᒌᓪᓗᑎᑦ ᐹᓪ ᑑᐳ ᐃᔅᓯᕙᐅᑕᕆᔭᐅᓗᓂ ᐃᖅᑲᓇᐃᔮᕐᒥᑦ ᖃᐅᔨᓴᕐᓂᕐᒧᑦ ᐅᓐᓂᕐᓘᑎᓕᕆᔩᑦ 
ᑲᑎᒪᔨᖏᓐᓄᑦ. 
  

(b) ᓇᓪᓕᐊᑐᐃᓐᓇᖅ ᑲᑐᔾᔨᔨᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᕕᒻᒥ ᓈᒻᒪᓴᓐᖏᑉᐸᑕ ᓇᓪᓕᐊᓐᓂᑐᐃᓐᓇᖅ 
ᐃᔅᓯᕙᐅᑕᕐᒥᑦ, ᓇᓪᓕᐊᓐᓂ ᐱᓕᕆᖃᑎᒌᑦᑐᓂᑦ ᐱᔪᓐᓇᐅᑎᖃᖅᑐᑦ ᓇᓗᓇᐃᖅᓯᓗᑎᑦ ᐃᔅᓯᔭᐅᑕᐅᖁᔨᒍᓐᓃᕐᓗᑎᑦ 
ᓈᒻᒪᖏᓐᓂᖓᓐᓄᑦ. ᐱᔾᔪᑎᖃᔅᓴᐃᓐᓇᕆᐊᖃᓐᖏᑦᑐᑦ. ᓇᓗᓇᐃᖅᓯᑉᐸᑕ ᐃᔅᓯᕙᐅᑕᖓ ᓈᒻᒪᒋᔭᐅᓐᖏᓐᓂᖓᓐᓂ, 
ᐃᖅᑲᓇᐃᔭᕐᕕᒃ ᑲᑐᔾᔨᔩᓪᓗᑦ ᑲᑎᒪᖃᑎᒌᒋᐊᖃᖅᑐᑦ ᓂᕈᐊᓕᕐᓗᑎᑦ ᓄᑖᕐᒥᑦ ᐃᔅᓯᕙᐅᑕᐅᓂᐊᖅᑐᒥᑦ. 
ᓂᕈᐊᖅᓯᒪᒋᐊᓖᑦ ᐅᓪᓗᑦ 60 ᐊᓂᒍᓚᐅᓐᖏᓐᓂᖏᓐᓂ ᓇᓪᓕᐊᓂ ᖃᔨᐃᒃᑲᐃᓗᑎᑦ ᓂᕈᐊᕐᓂᐊᕐᓂᖏᓐᓂ ᓄᑖᕐᒥᑦ 
ᐃᔅᓯᕙᐅᑕᕐᒥᑦ. 
 

(cb)  ᐃᖅᑲᓇᐃᔭᕐᕕᒃ ᐊᒻᒪᓗ ᑲᑐᔾᔨᔩᑦ ᓂᕈᐊᕈᓐᓇᖏᑉᐸᑕ ᐃᔅᓯᕙᐅᑕᕐᒥᑦ ᐅᓗᐃᑦ 60, ᑎᑎᕋᖅᓯᒪᔪᒥ 34.05(b), 
ᑐᓂᓯᒋᐊᖃᖅᑐᑦ ᑎᓕᓯᓗᑎᓪᓘᓐᓃᑦ ᐊᓯᖏᓐᓂ ᓂᕈᐊᖅᑐᔅᓴᓂᑦ ᒪᓕᒐᐃᑦ ᒪᓕᓪᓗᒋᑦ 35−ᒥ ᐊᖏᕈᑎᒥ. 
 
 

(d) ᖃᖓᑐᐃᓐᓇᖅ ᓱᓕ ᐃᔅᓯᕙᐅᑕᖃᕐᓂᖏᑉᐸᑕ, ᐅᓐᓂᕐᓗᒍᑏᑦ ᐱᓯᒪᔭᐅᖏᓐᓇᕐᓂᐊᖅᑐᑦ 
ᑲᒪᒋᔭᐅᓚᐅᓐᖏᓐᓂᖏᓐᓂ ᑭᓯᐊᓂ ᓄᑖᕐᒥᑦ ᐃᔅᓯᕙᐅᑕᖃᓕᖅᑲᑕ. 
 

(e) ᑲᑐᔾᔨᔩᑦ ᐊᒻᒪᓗ ᐃᖅᑲᓇᐃᔭᕐᕕᒃ ᐊᑭᓖᖃᑦᑕᕋᔭᖅᑐᑦ ᐊᕝᕙᖏᓐᓂ ᐊᑭᓕᐅᑕᐅᒋᐊᓕᓐᓂ ᐃᔅᓯᕙᐅᑕᖅ 
ᐱᓕᕆᑎᓪᓗᒍ ᐃᖅᑲᓇᐃᔮᕐᓂᑦ ᖃᐅᔨᓴᕐᓂᕐᒧᑦ ᐅᓐᓂᕐᓗᒍᑎᓂᑦ ᑲᑎᒪᔨᖏᓐᓄᑦ. 
 

(cf) ᖃᐅᔨᓴᕐᓂᕐᒧᑦ ᐅᓐᓂᕐᓗᒍᑎᑦ ᑲᑎᒪᔨᖏᑦ ᑲᑎᒪᖃᑦᑕᕐᓂᐊᖅᑐᑦ ᐅᓪᓗᑦ 60 ᑎᒃᑯᐊᖅᑕᐅᓚᐅᖅᑎᓪᓗᒋᑦ. 
ᑲᑎᒪᔩᓖᑦ ᐃᖃᓗᓐᓃᒍᓐᓇᖅᑐᖅ ᐅᕝᕙᓘᓐᓃᑦ ᐊᓯᐊᓂ ᓄᓇᓕᓐᓂᑦ ᐊᓯᐊᓂᓘᓐᓃᑦ ᓄᓇᕗᒻᒥ ᓈᒻᒪᒋᔭᖏᓐᓂ 
ᑲᑎᒪᔩᑦ ᒪᓕᓪᓗᒋᑦ ᖃᓄᐃᑦᑑᓂᖏᑦ.  

(d)  ᐃᖅᑲᓇᐃᔭᖅᑎ ᐊᒻᒪᓗ ᐃᖅᑲᓇᐃᔭᕐᕕᖓ ᐊᑐᓂ ᑭᒡᒐᖅᑐᐃᔨᖃᕈᓐᓇᖅᑑᒃ ᐃᖅᑲᓇᐃᔮᕐᓂᑦ ᖃᐅᔨᓴᕐᓂᕐᒧᑦ 
ᐅᓐᓂᕐᓘᑎᓂᑦ ᑲᑎᒪᔨᓄᑦ. ᑲᑎᒪᔩᑦ ᐃᖅᑲᓇᐃᔭᖅᑎᒥᑦ ᐃᖅᑲᓇᕐᕕᒥᓪᓗ ᓂᓪᓕᕈᓐᓇᖅᓯᑎᑦᑎᖃᑦᑕᕐᓂᐊᖅᑐᑦ 
ᐱᔾᔪᑎᖏᓐᓂ ᐅᓐᓂᕐᓗᕐᓂᕐᒧᑦ. 
 

(eg)  ᐃᖅᑲᓇᐃᔮᕐᒧᑦ ᖃᐅᔨᓴᕐᓂᕐᒥᑦ ᐅᓐᓂᕐᓘᑎᓄᑦ ᑲᑎᒪᔨᖏᑦ ᐃᓱᒪᓕᐊᒥᓂᑦ ᓇᓗᓇᐃᖅᓯᒐᔭᖅᑐᖅ 
ᐅᓐᓂᕐᓘᑕᐅᔪᓂᑦ 30 ᐅᓪᓗᐃᑦ ᐃᓗᐊᓂ ᓈᓚᑦᑎᑦᑎᒌᓚᐅᖅᓯᒪᑎᓪᓗᒋᑦ. ᑲᑎᒪᔩᑦ ᑎᑎᕋᖅᓯᒪᔪᓂᑦ 
ᐃᓱᒪᓕᐅᕈᑎᒥᓂᑦ ᓴᖅᑮᒐᔭᖅᑐᑦ. ᐃᓱᒪᓕᐅᕈᓐᓇᖅᑐᑦ ᖃᓄᐃᓕᖓᓂᖏᓐᓂ ᖃᐅᔨᓴᐅᑎᒥᓂᕐᓂᑦ ᓈᒻᒪᖏᑉᐸᑕ 
ᓈᒻᒪᑉᐸᑕᓘᓐᓃᑦ ᐱᓕᕆᐊᒥᓃᑦ. 
 

ᐃᖅᑲᓇᐃᔮᕐᒧᑦ ᖃᐅᔨᓴᕐᓂᕐᒥᑦ ᐅᓐᓂᕐᓘᑎᓄᑦ ᑲᑎᒪᔨᖏᑦ ᑭᓪᓕᖏᓐᓂ ᒪᓕᑦᑐᑦ ᐊᓯᔾᔩᒋᐊᖃᕋᔭᓐᖏᑦᑐᑦ 
ᐅᕝᕙᓘᓐᓃᑦ ᐊᓯᐊᒍᑦ ᐋᖅᑮᓂᐊᕐᓂᖅᑲᑕ ᐃᖅᑲᓇᐃᔮᕐᓄᑦ ᖃᐅᔨᓴᐅᑎᓂᑦ. 
 

(fh)  ᐃᓱᒪᓕᐊᖏᑦ ᐃᖅᑲᓇᐃᔮᕐᒧᑦ ᖃᐅᔨᓴᕐᓂᕐᒥᑦ ᐅᓐᓂᕐᓘᑎᓄᑦ ᑲᑎᒪᔨᖏᑦ ᒪᓕᑦᑐᑦ ᐃᖅᑲᓇᐃᔭᕐᕕᒻᒥᑦ, 
ᑲᑐᔾᔨᔨᓂᑦ ᑕᐃᔅᓱᒪᓂ ᐃᖅᑲᓇᐃᔭᖅᑎᐅᑉ ᓴᖅᑭᔮᖅᑎᓐᓂᖏᓐᓂ, ᐊᐅᓪᓛᕐᓂᖓᓐᓂ ᓄᑖᓂᓪᓘᓐᓃᑦ ᐅᖃᐅᓯᖃᕐᓂᖅᑲᑕ 
ᐱᓕᕆᐊᕆᔭᕆᐊᓕᖏᓐᓂ ᐃᖅᑲᓇᐃᔭᕐᕕᐅᓗᑎᑦ. ᐊᓯᔾᔨᕐᔪᐊᕐᓂᖅᑲᑕ ᐱᓕᕆᐊᕆᔭᕆᐊᓕᖏᑦ ᑲᒪᒋᔭᕆᐊᓕᖏᓪᓗ 
ᐃᓂᒋᔭᖓᓐᓂ. 
 

34.05  ᑲᑐᔾᔨᔩᑦ ᐃᖅᑲᓇᐃᔭᕐᕖᓪᓗ ᐊᑐᓂ ᐊᕝᕙᓪᓗᐊᖏᓐᓂ ᐊᑭᓖᒋᐊᓖᑦ ᐊᐅᓚᔾᔪᑎᖏᓐᓄᓪᓗ 
ᐃᔅᓯᕙᐅᑕᖓᓐᓄᑦ ᐱᓕᕆᑎᓪᓗᒍ ᐃᖅᑲᓇᐃᔮᕐᒧᑦ ᖃᐅᔨᓴᕐᓂᕐᒥᑦ ᐅᓐᓂᕐᓘᑎᓄᑦ ᑲᑎᒪᔨᖏᑦ. 
 

34.06   ᐃᖅᑲᓇᐃᔭᖅᑎ ᖁᔭᓈᖅᓯᔪᓐᓇᖅᑐᖅ ᐅᓐᓂᕐᓘᑎᒥᓂᕐᒥᓂᑦ ᖃᖓᐃᓐᓇᑦᑎᐊᖅ ᒪᓕᒐᕐᓂᑦ ᓇᓗᓇᐃᖅᓯᒪᔪᖅ. 
ᖃᖓᑐᐃᓐᓇᖅ ᑲᒪᒋᔭᕆᐊᓖᑦ ᐋᖅᑭᓱᖅᑕᐅᖃᑦᑕᕐᓂᐊᖅᑐᑦ ᐊᖏᕈᑎᑎᒍᑦ ᐱᓕᕆᔪᓄᑦ. 

ᒪᓕᒐᖅ 35 – ᐃᓂᖅᑎᖅᑕᐅᒍᓰᑦ 
 

35.08 (b) ᐃᖅᑲᓇᐃᔭᖅᑎ ᑲᑎᒪᖃᑕᐅᒋᐊᖃᕐᓂᖅᑲᑦ ᐃᖅᑲᓇᐃᔭᕐᕕᖓᓐᓂ ᐅᕝᕙᓘᓐᓃᑦ ᑭᒡᒐᖅᑐᐃᔨᒥᑦ 
ᐃᖅᑲᓇᐃᔭᕐᕕᒻᒥ ᑲᒪᒋᔭᐅᒋᐊᖃᕐᓂᖏᑦ ᓄᖅᑲᖅᑎᑕᐅᒋᐊᖃᕐᓂᖅᑲᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᑕᐅᒋᐊᖃᕈᓐᓃᖅᑲᑦ, ᐃᖅᑲᓇᐃᔭᖅᑎ ᖃᐅᔨᒃᑲᖅᑕᐅᒐᔭᖅᑐᖅ ᐃᑲᕐᕋᓄᑦ 24−ᓄᑦ ᓯᕗᓂᖓᓐᓂ 
ᑲᑎᒪᓚᐅᓐᖏᓐᓂᖏᓐᓂ ᑭᒡᒐᖅᑐᐃᔨᖃᕈᓐᓇᕐᖓᑦ ᑲᑐᔾᔨᔨᓐᓃᓐᖔᖅᑐᓂᑦ ᑲᑎᒪᖃᑕᐅᒋᐊᓕᒥᑦ. 
ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᕐᓂᑦ 801−ᒥᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᐃᑦ (ᐅᓪᓗᖃᖅᑐᖅ ᐊᑦᑑᑉᐱᕆ 
19−ᒥᑦ, 2009), ᐃᑲᕐᕋᓄᑦ 24−ᓄ ᖃᐅᔨᖅᑲᖅᑕᐅᓯᒪᒋᐊᓕᒃ ᑲᑎᒪᓂᐅᓂᐊᖅᑐᒥᑦ ᐊᖏᔪᖅᑳᖓᓗ ᐃᒪᐃᑦᑐᓂ 
ᑐᓂᓯᒪᒋᐊᖃᖅᑐᖅ:  
 

i) ᑎᑎᕋᖅᓯᒪᔪᒥᑦ ᓇᐃᓈᖅᓯᒪᔪᒥᑦ ᐊᑲᐅᓐᖏᓕᐅᕈᑕᐅᔪᒥᑦ ᐅᖃᐅᓯᔭᕆᐊᓕᓐᓂ ᑲᑎᒪᓂᕐᒥᑦ; 
ii) ᑎᑎᕋᖅᓯᒪᔪᓂᑦ ᖃᓄᖅ ᐃᖅᑲᓇᐃᔭᖅᑎᐅᑉ ᐱᓂᐊᕐᓂᖓ ᓯᖁᒥᑦᑎᓯᒪᒻᒪᑦ ᒪᓕᒐᕐᓂᑦ 
ᐱᑦᑎᐊᕆᐊᖃᕐᓂᕐᒧᑦ; 
iii) ᑎᑎᕋᖅᓯᒪᔪᓂᑦ ᓇᓗᓇᐃᖅᓯᒪᔪᓂᑦ ᐃᖅᑲᓇᐃᔭᕐᕕᒃ ᐱᕕᖃᕐᓂᐊᕐᖓᑦ ᐅᓂᒃᑳᕈᓐᓇᖅᑎᑕᐅᓗᑎᑦ 
ᐊᑲᐅᓐᖏᓕᐅᕈᑕᐅᔫᑉ ᒥᔅᓵᓄᑦ, ᓇᒻᒪᓴᓐᖏᓐᓂᖓᓐᓂᓪᓗ ᐱᓕᕆᐊᓂᑦ, ᐅᕝᕙᓘᓐᓃᑦ 
ᓯᖁᒥᑦᑎᓯᒪᓂᖓᓐᓂ ᒪᓕᒐᕐᓂᑦ ᐱᑦᑎᐊᕆᐊᖃᕐᓂᕐᒧᑦ;  
iv) ᐊᓯᖏᓐᓂᓪᓘᓐᓃᑦ ᑲᑎᒪᔾᔪᑎᓃᑦᑐᓂᑦ ᑲᑎᒪᓂᐅᔪᒥᑦ; ᐊᒻᒪᓗ 
v) ᑎᑎᕋᖅᓯᒪᔪᓂᑦ ᖃᐃᓄᑦᑐᓂᑦ ᐃᖅᑲᓇᐃᔭᖅᑎ ᐱᔪᓐᓇᐅᑎᖃᕐᒪᖔᖅ ᑲᑐᔾᔨᔨᓂᑦ ᑭᒡᒐᖅᑐᐃᔨᒥᑦ 
ᐱᖃᑕᐅᑎᑦᑎᒍᓐᓇᕐᓂᖓᓐᓂ ᑲᑎᒪᔪᓂᑦ   

 
ᐃᖅᑲᓇᐃᔭᖅᑏᑦ ᑐᔅᓯᕋᖅᑐᖅ, ᑲᑎᒪᓂᖅ ᐅᖓᕙᕆᐊᕋᔭᖅᑐᖅ ᐅᓪᓗᓄᑦ ᐃᖅᑲᓇᐃᔭᕐᓇᓄᑦ ᐱᖓᓱᓄᑦ 
ᐊᒥᓲᓂᖅᐹᖑᔪᓐᓇᖅᑐᓂ. 

ᒪᓕᒐᖅ 38 – ᐃᓅᓇᓱᐊᑦᑎᐊᕐᓂᖅ ᐊᑦᑕᓇᖅᑕᐃᓕᒪᔪᒥᓐᓂᒥᓪᓗ 
 
38.03 ᓯᓚᐃᑦ ᖃᓄᐃᑦᑑᓂᖏᓐᓂ ᒪᓕᑦᑐᒋᑦ 
 
ᑐᐊᕕᕐᓇᓐᖏᑦᑐᐊᖅᑲᑦ, ᐃᖅᑲᓇᐃᔭᕐᕕᒃ ᐃᒪᐃᑦᑎᑦᑎᒋᐊᖃᓐᖏᑦᑐᖅ ᐃᖅᑲᓇᐃᔭᖅᑎᒥᑦ:  

 
(a) ᓯᓚᒥ ᐃᖅᑲᓇᐃᔭᖅᑎᓪᓗᓂᒋᑦ ᓂᓪᓚᓱᑦᑐᐊᓗᒻᒥ; 
 
(b) ᐃᖅᑲᓇᐃᔭᕆᐊᕐᓗᑎᑦ ᐅᕝᕙᓘᓐᓃᑦ ᐃᖅᑲᓇᐃᔭᐃᓐᓇᕐᓗᑎᑦ, ᒪᓕᓪᓗᑎᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᖁᔭᕐᒥᑦ 1011 ᑖᒃᑯᓇᓐᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖏᓐᓂ (ᐅᓪᓗᓕᐅᖅᓯᒪᔪᖅ ᐋᒡᒌᔅᓯ 
29-ᒥᑦ 2013), ᒐᕙᒪᒃᑯᑦ ᐊᓪᓚᕕᖏᑦ ᒪᑐᓯᒪᖁᔭᐅᓕᕐᓗᑎᑦ ᓯᓚ ᐱᔾᔪᑎᒋᓪᓗᒍ.  

 
ᓇᓪᓕᐊ ᒪᓕᒋᐊᓕᒃ ᒪᓕᑦᑕᐅᑐᐊᖅᑲᑦ ᓇᓪᓕᐊᓐᓄ ᓄᓇᓗᓐᓄᑦ, ᐃᖅᑲᓇᐃᔭᕐᕕᒃ ᓄᓇᓕᓐᓂ ᒪᑐᓯᒋᐊᖃᖅᑐᖅ 
ᒐᕙᒪᒃᑯᑦ ᐊᓪᓚᕕᖏᓐᓂ ᐃᒪᐃᓐᓂᖅᑲ: 

a. ᑕᑯᕕᔅᓴᐅᖏᓪᓗᓂ 200-ᒦᑕᐅᑉ ᐅᖓᑖᓄᑦ; 
b. ᐊᓄᕆᔪᐊᓘᖏᓐᓇᖅᑲᑦ 60 ᓴᓐᖏᓂᓕᒻᒥᑦ; 
c. ᓂᓪᓚᓱᓐᓂᖅᑲᑦ -50 ᓂᓪᓚᓱᓐᓂᖓ ᐅᖓᑖᓄᓪᓘᓐᓃᑦ; 
d. ᐊᑐᕆᐊᑦ ᐅᓗᕆᐊᓇᖅᑐᒦᑉᐸᑕ;  
e. ᒪᑐᓯᒪᑉᐸᑕ ᑖᒃᓰᑦ ᐅᕝᕙᓘᓐᓃᑦ ᐊᓯᖏᑦ ᐊᑐᖅᑕᐅᒐᔪᑦᑐᑦ ᐃᖏᕐᕋᓲᑦ ᓄᓇᓕᓐᓂᑦ;  
f. ᕼᐊᒻᒪᓚᒃᑯᑦ ᓇᓗᓇᐃᖅᓯᑉᐸᑕ ᐊᑐᕆᐊᖏᓐᓂ ᒪᑐᓯᔪᑦ; 

 
ᓄᓇᓕᓐᓂ ᐊᓪᓚᕕᒃ ᒪᑐᓯᒪᑐᐃᓐᓇᕋᔭᖅᑐᖅ ᑭᓯᐊᓂᓕ ᐊᓯᔾᔨᖅᑲᑦ ᖃᓄᐃᑦᑑᓂᖓᓐᓂ ᐱᐅᓯᕚᓪᓕᖅᑲᑕᓘᓐᓃᑦ. 
 

 
38.12 ᐊᒫᒪᑦᑎᑦᑎᕕᐅᔪᑦ ᐃᕕᐊᖏᕐᓂ 
 
ᐃᖅᑲᓇᐃᔭᖅᑎ ᐃᓂᖃᕆᐊᖃᖅᑐᖅ ᓈᒻᒪᑦᑐᒥᑦ ᐊᑦᑕᓇᓐᖏᑦᑐᒥᓪᓗ ᐊᒫᒪᑦᑎᑦᑎᓂᖓᓐᓂ ᐃᕕᐊᖏᕐᒥᓂᑦ 
ᐅᕝᕙᓘᓐᓃᑦ ᒥᓪᓗᐊᑎᑦᑎᒋᐊᖃᕐᓂᖅᑲᑦ ᐃᕕᐊᖏᕐᒥᓂᑦ.  

ᒪᓕᒐᖅ 46 - ᐸᕝᕕᓴᓐᓂᖅ ᐃᓚᐃᓐᓈᖅᓯᓂᕐᓗ 
 

 

46.06  ᐃᖅᑲᓇᐃᔭᕐᕕᒃ ᐃᓕᓴᖅᓯᓯᒪᔪᖅ ᐃᖅᑲᓇᐃᔭᕐᕕᒻᒥ ᖃᓄᖅᑑᕆᐊᖃᕐᖓᑕ ᐃᖅᑲᓇᐃᔭᖅᑏᑦ 
ᐋᓐᓂᖅᓯᒪᔪᑦ ᖃᓂᒪᔪᓪᓘᓐᓂᑦ ᑎᒥᒥᑎᒍᓪᓘᓐᓃᑦ ᐊᔪᕈᑎᓖᑦ ᑭᒃᑯᑐᐃᓐᓇᕐᓂᑦ ᐱᔨᑦᑎᖃᑕᐅᔪᓐᓇᕐᖓᑕ 
ᐃᖅᑲᓇᐃᔭᕐᕕᒻᒥ ᐃᖅᑲᑕᓇᐃᔭᑎᓪᓗ ᐱᓕᕆᖃᑎᒌᒋᐊᖃᖅᑐᑦ ᑕᒪᒃᑯᓂᖓ ᑲᔪᓯᑎᑦᑎᓗᑎᑦ ᐃᖅᑲᓇᐃᔭᕐᕕᒻᒥᓂᑦ 
ᒪᓕᓪᓗᑎᑦ ᓄᓇᕗᒻᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖁᔭᖏᓐᓂ. ᑲᒪᒋᔭᕆᐊᓕᖏᑦ ᐃᖅᑲᓇᐃᔭᕐᕕᐅᑉ, 
ᐃᖅᑲᓇᐃᔭᖅᑎ ᐃᑲᔪᖅᑕᐅᒋᐊᖃᕐᓂᖅᑲᑦ, ᐊᒻᒪᓗ ᑲᑐᔾᔨᔩᑦ ᑐᔅᓯᕋᕐᕕᐅᑉᐸᑕ ᐃᖅᑲᓇᐃᔭᕐᕕᒻᒧᑦ, 
ᐱᓕᕆᖃᑎᒌᒋᐊᖃᖅᑐᑦ ᑕᒪᒃᑯᐊ ᑲᔪᓯᖁᓪᓗᒋᑦ ᐊᑐᑦᑎᐊᕈᓐᓇᖁᓪᓗᒋᓪᓗ.. 

 

46.07  ᐃᖅᑲᓇᐃᔭᖅᑎ ᓱᓕ ᑮᓇᐅᔭᔾᔭᔅᓴᐃᓐᓇᕐᓂᐊᖅᑐᖅ ᓇᒪᔪᓂᑦ ᐃᑲᔫᓯᐊᔅᓴᓂᓪᓗ ᐅᑕᖅᑭᓂᖓᓐᓂ 
ᐊᖏᕐᕋᔅᓴᖓᓐᓄ ᐃᓱᒪᓕᐅᕆᐊᓕᒻᒥᑦ. 


